
ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐱᓕᕆᐊᖑᕙᓪᓕᐊᔪᓄᑦ ᐱᓕᕆᐊᖑᔪᓄᑦ ᐊᑐᐊᒐᖅ 

 

ᐊᑐᐊᒐᒧᑦ ᐅᖃᖅᓯᒪᓂᖓ ᐱᔾᔪᑎᒋᔭᖓᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᑲᔪᖅᑐᐃᓪᓚᕆᒍᒪᓯᒪᕗᑦ ᓄᓇᓕᖕᓂᒃ ᐃᒪᓐᓇ, ᐋᖅᑭᒃᓱᐃᓂᕐᒧᑦ ᑲᔪᓯᑎᑦᑎᓂᕐᒧᓪᓗ 

ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓂᒃ ᐊᑕᖃᑦᑕᐅᑎᖁᓪᓗᒋᑦ ᓄᓇᓖᑦ ᑮᓇᐅᔭᓕᐅᕋᓱᖕᓂᕐᒧᑦ 

ᐱᕙᓪᓕᐊᓂᕐᒧᑦ ᐱᕕᒃᓴᐅᓕᖅᐸᒃᑐᓂᒃ, ᐃᓕᖅᑯᓰᑐᖃᖅᑎᒍᓪᓗ ᐆᒪᓇᓱᖕᓂᕐᒧᑦ ᐱᓕᕆᐊᖑᕙᒃᑐᓄᑦ.   

ᓄᓇᕘᒥᐅᑦ ᓄᒃᑕᖅᑐᖃᖅᐸᖕᓂᖓᓄᑦ ᖃᓄᐃᓕᐅᖅᑕᐅᕙᓕᐊᔪᒪᔪᖅ ᐅᓇ, ᐃᖏᕐᕋᓯᓕᖅᑕ ᑐᕌᕆᔭᖃᖅᐳᖅ 

ᐊᒃᑐᐊᖃᑦᑕᐅᑎᓕᖅᑎᑦᑐᒪᓪᓗᓂ ᓄᓇᓕᑦᑎᓐᓂᒃ ᐊᑐᕈᓐᓇᖅᑕᑦᑎᓐᓄᑦ ᐃᑲᔪᖅᑐᐃᓂᒃᑯᑦ ᐱᓕᕆᐊᖑᕙᒃᑐᓂᒃ 

ᐊᑕᖃᑦᑕᐅᑎᓕᖅᑎᑦᑎᕙᒃᑐᓂᒃ ᓄᓇᓕᖕᓂᒃ ᖃᓂᒋᔭᖏᓐᓃᑦᑐᓄᑦ ᓄᓇᓄᑦ ᐃᒪᕐᓄᓪᓗ. 

ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐱᓕᕆᐊᖑᕙᓪᓕᐊᔪᓄᑦ ᐱᓕᕆᐊᖑᕙᒃᑐᖅ ᐃᑲᔪᖅᑐᐃᕗᖅ ᐱᕙᓪᓕᐊᓂᕆᔭᐅᔪᒥᒃ ᓄᓇᓕᖕᓂ 

ᐊᑐᖅᑕᐅᔪᓐᓇᖅᑐᓂᒃ ᐊᖅᑯᑎᓂᒃ ᐃᒫᒍᓪᓗ ᐃᖏᕐᕋᔾᔪᑕᐅᕙᒃᑐᓄᑦ ᐊᑐᖅᑕᐅᔪᒃᓴᐅᑎᑕᐅᔪᓂᒃ. ᓄᓇᓖᑦ ᐃᑲᔪᖅᑐᖅᑕᐅᔪᑦ 

ᐊᑐᕈᓐᓇᖅᑕᖃᕋᔭᖅᐳᑦ ᐊᔪᙱᓐᓂᖃᕐᓗᑎᒡᓗ ᑲᔪᓯᑎᑦᑎᓂᕐᒥᒃ ᓴᓇᔭᐅᕙᓪᓕᐊᓂᖏᓐᓂᒃ, ᑲᒪᒋᔭᐅᕙᖕᓂᖏᓐᓂᒡᓗ. 

 

ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐱᓕᕆᐊᖑᕙᓪᓕᐊᔪᓄᑦ ᐱᓕᕆᐊᖑᕙᒃᑑᑉ ᐊᑐᐊᒐᖓ ᐋᖅᑭᒃᓯᒪᓕᖅᑎᑦᑎᕗᖅ ᖃᓄᑐᐃᓐᓇᖅ 

ᐊᑐᖅᑕᐅᕙᒃᑐᓂᒡᓗ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᑲᔪᖅᑐᐃᓂᐊᕐᓗᑎᒃ ᐋᖅᑭᒃᑕᐅᕙᓪᓕᐊᓂᖏᓐᓄᑦ 

ᓄᓇᓕᖕᓂ ᐊᑐᖅᑕᐅᕙᒃᑐᓂᒃ ᐊᖅᑯᑎᓂᒃ ᐃᒫᓂᓗ ᐊᑐᖅᑕᐅᕙᒃᑐᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓂᒃ: 

 ᐊᑐᖅᑕᐅᔪᓐᓇᖅᑐᑦ ᐊᖅᑯᑏᑦ ᓄᓇᓕᖕᓂᓗ ᐃᒫᒎᖅᐸᒃᑐᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᑦ   (ᑎᑎᕋᖅᓯᒪᓂᖓ ᐃ) 

 ᒥᑭᑦᑐᓄᑦ ᐃᒫᒎᓲᓄᑦ ᐊᖏᓪᓗᑎᒃ ᑐᓐᓂᖅᑯᑕᐅᓯᒪᔪᑦ (ᑎᑎᕋᖅᓯᒪᓂᖓ ᐱ) 

 

ᐊᑐᖅᑕᐅᕙᓪᓕᐊᕙᒃᑐᑦ 

ᑖᓐᓇ ᐊᑐᐊᒐᖅ ᑐᙵᕕᖃᖅᑎᑕᐅᕗᖅ ᐅᑯᓄᖓ ᐊᑐᖅᑕᐅᕙᓪᓕᐊᕙᒃᑐᓄᑦ: 

 ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᑦ ᐅᕙᓂ, ᐱᔨᑦᓯᕐᓂᖅ (ᐱᔨᑦᑎᕋᕐᓂᖅ ᐱᑎᑦᑎᕙᖕᓂᕐᓗ ᐃᓚᒌᓄᑦ 

ᐊᒻᒪᓗ/ᐅᕝᕙᓘᓐᓃᑦ ᓄᓇᓕᖕᒥᐅᓄᑦ), ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ (ᐱᓕᕆᖃᑎᒡᒋᖕᓂᖅ ᐊᑕᐅᓯᑦᑕᐃᓐᓇᕐᒧᑦ 

ᐱᔾᔪᑕᐅᔪᒧᑦ), ᖃᓄᖅᑑᕐᓂᖅ (ᐃᓱᒪᒃᓴᖅᓯᐅᑦᑎᐊᖅᓯᒪᔪᓐᓇᕐᓂᖅ ᐊᑐᒐᒃᓴᖅᓯᐊᖅᓯᒪᔪᓐᓇᑦᑎᐊᕐᓂᕐᓗᓪ) ᐊᒻᒪᓗ ᐋᔩᖃᑎᒌᓐᓂᖅ 

(ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ). 

 ᐋᖅᑭᒃᓱᐃᕙᓪᓕᐊᓂᖅ ᓄᓇᓕᖕᓂ ᓄᒃᑕᖅᐸᖕᓂᕐᒧᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓂᒃ ᐱᒋᐊᖅᑎᑕᐅᓪᓗᐊᖅᐳᖅ 

ᓄᓇᓕᖕᒥᐅᓂᑦ, ᐃᑲᔪᖅᑐᖅᑕᐅᓗᓂᓗ ᐱᑎᑦᑎᓂᒃᑯᑦ ᑮᓇᐅᔭᖃᖅᑎᑦᑎᓂᕐᒥᒃ ᐊᑐᖅᑕᐅᔪᓐᓇᖅᑐᓂᒡᓘᓐᓃᑦ ᑮᓇᐅᔭᐅᙱᑦᑐᑏᒍᑦ, 

ᐃᓱᓕᑦᑕᕐᓂᓕᒫᖓᓄᑦ ᐊᔪᕐᓇᙱᓐᓂᓕᒫᖓᓄᑦ. 

 ᓄᓇᓕᖕᒥᐅᑦ ᐃᓚᐅᓪᓚᕆᖃᑦᑕᓪᓗᐊᖅᐳᑦ ᐋᖅᑭᒃᓯᒪᓕᖅᑎᑕᐅᓯᒪᔪᓄᑦ ᐊᒃᑐᖅᓯᔪᓄᑦ ᐱᕙᓪᓕᐊᑎᑕᐅᓂᖏᓐᓂᒃ ᓄᓇᓕᖕᓂ 

ᓄᒃᑕᖅᐸᖕᓂᕐᒧᑦ ᐊᑐᖅᑕᐅᔪᒃᓴᑎᙳᖅᑎᑕᐅᓯᒪᔪᓄᑦ.  

 ᖃᓄᑐᐃᓐᓇᖅ ᑮᓇᐅᔭᓂᒃ ᐊᑐᕐᓂᕆᔭᐅᔪᖅ ᐱᕚᓪᓕᖅᑎᑦᑎᓪᓗᐊᖅᐳᖅ ᓄᓇᓕᖕᒥᐅᓂᒃ.  

 ᐱᓕᕆᐊᖑᔪᑦ ᐊᔪᕐᓇᙱᓐᓂᓕᒫᖓᒍᑦ ᑮᓇᐅᔭᓂᒃ ᐊᑐᑦᑎᐊᕋᓱᓪᓗᐊᖅᐳᑦ.  

ᐊᑐᖅᑕᐅᓇᔭᕐᓂᖓ  

ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐱᓕᕆᐊᖑᕙᓪᓕᐊᔪᓄᑦ ᐊᑐᐊᒐᕆᔭᐅᔪᖅ ᐋᖅᑭᒃᓯᒪᓕᖅᑎᑦᑎᕗᖅ ᑭᒃᑯᑐᐃᓐᓇᓄᑦ 

ᒪᓕᒃᑕᐅᔭᕆᐊᖃᖅᐸᒃᑐᓂᒃ ᐊᑐᖅᑕᐅᔭᕆᐊᖃᖅᐸᒃᑐᓂᒡᓗ ᑮᓇᐅᔭᓄᑦ ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖦᖢᒋᑦ ᓄᑖᓄᑦ 

ᐱᐅᓯᑎᒋᐊᖅᑕᐅᔪᓄᓪᓘᓐᓃᑦ ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓂᒃ, ᐃᓚᒋᔭᐅᓗᑎᒃ ᓄᓇᓕᖕᓂ 

ᐊᑐᖅᑕᐅᕙᒃᑐᑦ ᐊᖅᑯᑏᑦ, ᐃᒫᒍᓪᓗ ᐊᑐᖅᑕᐅᕙᒃᑐᓄᑦ ᐊᑐᒐᒃᓴᙳᖅᑎᑕᐅᓯᒪᔪᓂᒃ. 

 
ᑐᑭᖏᑦ  

 

ᓄᓇᓖᑦ  

ᕼᐋᒻᓚᒋᔭᐅᔪᖅ ᓄᓇᕘᒥ ᐱᑕᖃᓕᖅᑎᑕᐅᓯᒪᓪᓗᓂ ᐅᑯᑎᒎᓇᖅ, ᓄᓇᓕᐸᐅᔭᕐᓄᑦ, ᓄᓇᓕᖕᓄᑦ ᓄᓇᓕᑯᓗᖕᓄᓪᓗ ᐱᖁᔭᖅᑎᒍᑦ 

ᐅᕝᕙᓘᓐᓃᑦ ᐆᒪ ᐊᑖᒍᑦ, ᕼᐋᒻᒪᓚᐃᑦ ᐱᖁᔭᖓᑎᒍᑦ.  

 

ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑎ 

ᑳᓐᑐᓛᒃᑰᖓᓪᓗᓂ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎ ᒪᕐᕉᖕᓄᑦ ᐱᓕᕆᖃᑎᒌᒃᑐᓄᑦ ᓇᓗᓇᐃᔭᐃᓪᓗᓂᓗ 

ᖃᓄᐃᓕᐅᖅᑕᐅᔭᕆᐊᖃᓪᓚᕆᒃᑐᓂᒃ ᐅᓂᒃᑳᕐᓂᕐᒧᓪᓗ ᐱᔭᒃᓴᕆᔭᐅᔪᑦ ᑖᒃᑯᖕᓄᙵ ᐱᓕᕆᖃᑎᒌᒃᑑᖕᓄᑦ.  

 

ᐱᓕᕆᕝᕕᒋᔭᐅᔪᖅ 

ᐱᓕᕆᕝᕕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

 

ᓄᓇᓕᖕᓂ ᐊᑐᖅᑕᐅᔪᓐᓇᖅᑐᖅ ᐊᖅᑯᑎ  

ᑭᒃᑯᑐᐃᓐᓇᓄᑦ ᐊᖅᑯᑎᒋᔭᐅᔪᖅ ᐃᒡᓕᓂᕆᔭᐅᔪᕐᓘᓐᓃᑦ, ᐊᑦᑕᑕᖅᑎᑦᑎᕙᒃᖦᖢᓂ ᓄᓇᓕᖕᓂᒃ ᖃᓂᒋᔭᖏᓐᓄᑦ ᑖᒃᑯᐊ 

ᐃᓚᖃᑐᐃᓐᓇᕆᐊᖃᖅᖢᑎᒃ ᐅᑯᓂᖓ: ᑭᐱᙳᐃᔭᕐᓂᕐᒧᑦ ᐃᓂᒋᔭᐅᔪᓂᒃ, ᑕᖕᒫᖅᓯᒪᕝᕕᖕᓂᒃ, ᐃᑦᑕᕐᓂᓴᕐᓄᑦ ᐃᓂᓂᒃ, ᓄᓇᓕᖕᓂ 

ᐊᑐᖅᑕᐅᔪᓐᓇᖅᑐᓂᒃ ᐊᑐᕈᓐᓇᕐᓂᕐᒥᒡᓗ ᐃᒪᕐᒥᒃ ᓯᑯᒥᒡᓘᓐᓃᑦ ᐃᑲᔪᖅᑐᐃᔾᔪᑕᐅᓗᓂ ᐃᖃᓗᒐᓱᖕᓂᕐᒧᑦ, ᐊᖑᓇᓱᖕᓂᕐᒧᑦ 

ᐳᓚᕋᖅᑐᓕᕆᓂᕐᒧᓪᓗ ᐱᓕᕆᐊᖑᕙᒃᑐᓂᒃ.  

 

ᓄᓇᓕᖕᓂ ᐃᒪᒃᑰᖅᐸᒃᑐᓄᑦ ᐊᑐᖅᑕᐅᔪᓐᓇᖅᑐᓄᑦ  

ᐃᓚᖃᕐᓗᑎᒃ ᑭᓯᐊᓂ ᑖᒃᑯᓄᖓᑐᐊᖑᙱᑦᑐᖅ, ᑭᒃᑯᑐᐃᓐᓇᓄᑦ ᐃᒃᓴᕐᕕᒃ, ᐅᖅᑯᐃᕝᕕᒃ, ᑐᓚᒃᑕᕐᕕᒃ, ᓯᑲᐅᓄᑦ ᐃᒫᖅᓯᕕᒃ, 

ᐳᒃᑕᓛᖅᑐᖅ ᑐᓚᒡᕕᒃ, ᐅᒥᐊᓄᑦ ᐊᒧᓯᕝᕕᒃ/ᐃᒫᖅᓯᕕᒃ, ᑭᓴᖅᓯᓂᕐᒧᑦ ᐊᑐᖅᑕᐅᕙᒃᑐᖅ ᐊᓯᐊᓘᓐᓃᑦ ᐊᑐᒐᒃᓴᙳᖅᑎᑕᐅᓯᒪᔪᖅ, 

ᓄᓇᓖᑦ ᐃᓗᐊᓂ, ᐱᔭᐅᔭᕆᐊᖃᖅᖢᓂ ᐅᓯᓕᖅᓱᐃᓂᐊᕐᓗᓂ, ᐅᓯᖐᔭᕐᓂᐊᕐᓗᓂ, ᓴᐳᔾᔨᓯᒪᓂᐊᕐᓗᓂ 

ᓱᕋᒃᓯᒪᔪᓕᕆᓂᐊᕐᓗᓂᓘᓐᓃᑦ ᐃᒫᒎᓲᓂᒃ.  

 
ᐱᔭᒃᓴᕆᔭᐅᔪᑦ ᑲᒪᒋᔭᒃᓴᕆᔭᐅᔪᓪᓗ/ᐱᔪᓐᓇᐅᑎᖃᕐᓂᖅ ᓵᑕᐅᓕᕈᓐᓇᕐᓂᕐᓗ 

 

ᓯᕗᓕᖅᑏᑦ ᑲᑎᒪᔨᒋᔭᐅᔪᑦ 

ᓯᕗᓕᖅᑏᑦ ᑲᑎᒪᔨᒋᔭᐅᔪᑦ ᐊᖏᖅᓯᖃᑦᑕᕐᓂᐊᖅᐳᑦ ᐱᓕᕆᐊᖑᔪᓂ ᐱᑎᑦᑎᔭᕆᐊᖃᕐᓂᕆᔭᐅᕙᒃᑐᓂᒃ ᓇᓕᐊᖕᓂᑐᐃᓐᓇᕐᓗ 

ᑭᑭᑕᐅᓯᒪᔪᓂ ᑕᕝᕙᓂ ᐊᑐᐊᒐᕆᔭᐅᔪᒥ. 

 

ᒥᓂᓯᑕ 

ᒥᓂᔅᑕᕆᔭᐅᔪᖅ ᓵᑕᐅᔪᒃᓴᐅᑕᐅᓕᖅᐸᒃᐳᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᑐᓕᖅᑎᑦᑎᓂᐊᕐᓗᓂ ᑕᔅᓱᒥᖓ ᐊᑐᐊᒐᕆᔭᐅᔪᒥᒃ. ᒥᓂᔅᑕ 

ᓴᖅᑭᑎᑦᑎᖃᑦᑕᕐᓂᐊᖅᐳᖅ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒥ ᐅᓂᒃᑳᖅᓯᒪᔪᓂᒃ ᑐᓐᓂᖅᑯᑕᐅᓯᒪᔪᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ 

ᐅᖃᐅᓯᖃᕐᓗᑎᒃ ᖃᔅᓯᐅᓂᕆᔭᖏᓐᓂᒃ ᐊᑐᓂᑦ ᑕᒪᐃᑕ ᑐᓐᓂᖅᑯᑕᐅᓯᒪᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ, ᖃᓄᕆᑦᑑᖕᒪᖔᑦ 

ᐱᓕᕆᐊᖑᔪᖅ ᐃᑲᔪᖅᑐᖅᑕᐅᓯᒪᔪᖅ, ᓄᓇᓖᓪᓗ.   

 

ᒥᓂᓯᑕ ᑐᓂᓯᓂᐊᖅᐳᖅ ᐱᔪᓐᓇᐅᑎᒋᔭᐅᔪᒥᒃ ᐊᑐᓕᖅᑎᑦᑎᔪᖃᕐᓂᐊᖅᑎᓪᓗᒍ ᑖᔅᓱᒥᖓ ᐊᑐᐊᒐᕆᔭᐅᔪᒥᒃ ᑐᓂᓗᓂᐅᒃ 

ᐱᓪᕆᕝᕕᒋᔭᐅᔫᑉ ᓂᐊᖁᕆᔮᓄᑦ. 

 

 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᔅᓯᔨᖅᑕᐅᔭᕆᐊᖃᕐᓂᖓᑕ ᐅᓪᓗᐊ: ᒫᑦᓯ 31, 2020 

 

ᐱᓕᕆᕝᕕᒋᔭᐅᔪᖅ 

ᐱᓕᕆᕝᕕᒋᔭᐅᔪᒥ ᓂᐊᖁᕆᔭᐅᔪᖅ ᑐᓂᓯᑐᐃᓐᓇᕆᐊᖃᖅᐳᖅ ᐱᔪᓐᓇᐅᑎᒋᔭᐅᔪᒥᒃ ᖁᑦᑎᒃᑐᒦᓐᓂᖅᓴᒧᑦ ᐱᓕᕆᔨᓪᓚᕆᖕᒧᑦ 

ᐱᓕᕆᕝᕕᖓᓃᑦᑐᒧᑦ ᑲᔪᓯᑎᑦᑎᖁᓪᓗᒍ ᑖᔅᓱᒥᖓ ᐊᑐᐊᒐᕆᔭᐅᔪᒥᒃ. ᐱᓕᕆᕝᕕᒋᔭᐅᔪᒥ ᓂᐊᖁᕆᔭᐅᔪᖅ, ᑎᓕᓯᒪᔭᖓᓘᓐᓃᑦ 

ᓯᕗᓕᖅᑎᒋᔭᐅᔪᖅ ᖁᑦᑎᒃᑐᒦᓐᓂᖅᓴᖅ ᐱᓕᕆᔨᒋᔭᐅᔪᖅ, ᐃᒪᐃᖃᑦᑕᕐᓂᐊᖅᐳᖅ: 

i) ᐋᖅᑭᒃᓯᒪᓕᖅᑎᑦᑎᓗᓂ ᑐᓴᐅᒪᑎᑦᑎᓗᓂᓗ ᑐᑭᓯᓇᑦᑎᐊᖅᑐᓂᒃ ᑕᑯᔭᐅᔪᓐᓇᑦᑎᐊᖅᑐᓂᒡᓗ ᑲᔪᓯᔾᔪᑕᐅᕙᒃᑐᓂᒃ 

ᐊᑐᖅᑕᐅᔭᕆᐊᖃᖅᐸᒃᑐᓂᒡᓗ ᓴᓂᕐᕙᒃᓯᕝᕕᖃᕐᓂᐊᕐᓗᓂ ᑮᓇᐅᔭᓂᒃ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᓄᒃᑕᕐᓂᕆᔭᐅᕙᒃᑐᒧᑦ 

ᐊᑐᒐᒃᓴᙳᖅᑎᑕᐅᓯᒪᔪᓄᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᑕᔅᓱᒪ ᐊᑐᐊᒐᐅᑉ ᐊᑖᒍᑦ. ᑕᒪᒃᑯᐊ ᑐᓴᖅᑎᑦᑎᔾᔪᑕᐅᓂᐊᖅᐳᑦ ᐊᕐᕌᒍᑕᒫᑦ 

ᑐᓴᖅᑎᑦᑎᓂᕐᒧᑦ ᑎᑎᖅᑲᒃᑯᑦ ᓇᒃᓯᐅᔾᔭᐅᕙᒃᑐᒧᑦ ᑕᒪᐃᓐᓄᑦ ᓄᓇᓕᖕᓄᑦ ᑕᒪᓐᓇᓗ ᐅᖃᐅᓯᖃᕐᓗᓂ ᐅᑯᓂᖓ:  

o ᐱᓇᔪᖕᓂᐊᕐᓗᓂ ᑲᔪᓯᓂᕆᔭᐅᕙᒃᑐᒥᒃ 

o ᖃᐅᔨᔭᖃᕋᓱᖕᓂᐊᕐᓗᓂ ᒪᓕᒃᑕᐅᕙᓪᓕᐊᕙᒃᑐᑦ 

o ᒪᓕᒃᑕᐅᔭᕆᐊᓖᑦ ᖃᓄᐃᓕᖓᔭᕆᐊᓖᓪᓗ 

ii) ᐋᖅᑭᒃᓯᔪᖃᕐᓗᓂ ᑲᔪᓯᐊᔾᔪᑕᐅᕙᒃᑐᓂᒃ ᐊᑐᖅᑕᐅᕙᓪᓕᐊᕙᒃᑐᓂᒡᓗ ᐱᓕᕆᐊᖑᔪᓄᑦ ᑐᙵᓵᕆᓂᒃᑯᑦ 

ᐱᖃᑕᕐᓂᒃᑯᓪᓘᓐᓃᑦ ᐱᓇᔫᑎᒋᔭᐅᔪᓂᒃ ᐊᔪᖅᑎᑕᐅᙱᑦᑐᓂᑦ ᓄᓇᓕᖕᓂᑦ ᑭᐅᓯᓪᓗᐊᑕᖅᐸᒃᑐᓂᒃ ᐊᖏᖅᑕᐅᓯᒪᔪᓂᒃ ᓄᓇᕗᑦ 

ᒐᕙᒪᖓᑕ ᑮᓇᐅᔭᓕᐅᕋᓱᖕᓂᕐᒧᑦ ᓯᕗᓪᓕᖅᐸᐅᔾᔭᐅᓯᒪᔪᓂᒃ.  

iii) ᐊᕐᕌᒍᑕᒫᑦ ᑎᑎᕋᖅᓯᒪᓕᖅᑎᑦᑎᔪᖃᖅᐸᒡᓗᓂ ᐱᑎᑕᐅᓯᒪᔪᓂᒃ, ᖃᔅᓯᐅᓂᕆᔭᖏᓐᓂᒃ ᐊᑐᓂᑦ ᑐᓐᓂᖅᑯᑕᐅᓯᒪᔪᑦ, 

ᓇᐃᑦᑐᒥᒡᓗ ᐅᓂᒃᑳᖅᓯᒪᔪᒥᒃ ᖃᓄᕆᑦᑑᖕᒪᖔᑦ ᐱᓕᕆᐊᖑᔪᖅ ᐃᑲᔪᖅᑐᖅᑕᐅᓯᒪᔪᖅ. 

 

ᖃᖓᑐᐃᓐᓇᑦᑎᐊᒃᑯᑦ, ᐱᓕᕆᕝᕕᒋᔭᐅᔪᖅ ᐱᔪᒪᑐᐃᓐᓇᕆᐊᖃᖅᐳᖅ ᐱᓇᔪᒃᓯᒪᔪᓂᑦ ᑐᓂᓯᖁᓪᓗᒋᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ 

ᓈᒻᒪᒃᑐᓂᒃ ᖃᓄᕆᑦᑑᓂᖓᓄᑦ ᖃᔅᓯᐅᓂᕆᔭᖓᓄᓪᓗ ᐱᔭᐅᔪᒪᔪᑦ ᐃᑲᔪᖅᑕᐅᔪᒪᓂᐅᓗᑎᒃ.  

 

ᐱᓕᕆᕝᕕᒋᔭᐅᔪᖅ ᐃᒪᐃᑐᐃᓐᓇᕆᐊᖃᖅᐳᖅ: 

i) ᖃᓄᐃᓕᐅᕆᐊᖃᖅᑎᑦᑎᓗᑎᒃ ᐊᖏᖅᓯᓗᑎᒃ ᐊᕐᕌᒍᒐᓴᖕᓄᑦ ᐱᓕᕆᐊᖑᓇᔭᖅᑐᓂᒃ, ᑕᐃᒪᐃᓕᐅᖅᑕᐅᔪᓐᓇᕐᓗᑎᒃ 

 ᑮᓇᐅᔭᐃᑦ ᒪᓂᒪᓂᖏᓐᓄᑦ;  

ii) ᐋᖅᑭᒃᓯᒪᓕᖅᑎᑦᑎᓗᑎᒃ ᐃᓱᓕᑦᑕᕐᕕᖕᓂᒃ ᑮᓇᐅᔭᓄᑦ ᒪᓂᒪᑎᑕᐅᔪᓄᑦ ᓇᓕᐊᖕᓄᑐᐃᓐᓇᖅ ᓄᓇᓕᒋᔭᐅᔪᒧᑦ  ᑖᔅᓱᒪ 

ᐊᑐᐊᒐᐅᑉ ᐊᑖᒍᑦ; ᐊᒻᒪᓗ 

iii) ᐱᓕᕆᑎᑦᑎᓗᑎᒃ ᑖᒃᑯᓇᓂᕐᒥᐅᑕᐅᙱᑦᑐᓂᒃ ᐊᔪᙱᓐᓂᓕᒻᒪᕆᖕᓂᒃ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒃᓯᓗᑎᒃ 

ᕿᒥᕐᕈᐊᒃᑲᓐᓂᕐᓂᕐᒧᑦ ᐱᓕᕆᖃᑎᒌᒐᔭᖅᑐᓂᒃ ᐃᑲᔪᖁᓗᒋᑦ ᕿᒥᕐᕈᐊᒃᑲᓐᓂᖅᓯᓂᕐᒥᒃ ᐱᓕᕆᖃᑎᒌᒐᔭᖅᑐᓂᒃ ᐃᑲᔪᕈᒪᓗᑎᒃ 

ᕿᒥᕐᕈᐊᖅᑕᐅᒃᑲᓐᓂᕐᓂᖏᓐᓂᒃ ᐱᓕᕆᐊᖑᔪᑦ. 

 

ᐊᑐᖅᑕᐅᔭᕆᐊᖃᖅᐸᒃᑐᑦ 

 ᑕᕝᕙᓂ ᐊᑐᐊᒐᕐᒥ ᐃᓱᒪᒋᔭᐅᔪᖃᔾᔮᙱᓚᖅ ᐃᓱᓕᑦᑕᖅᑎᑦᑎᓂᖓᓂᒃ    ᐱᔪᓐᓇᐅᑎᒋᔭᖓᓂᒃ  NLCA-ᒋᔭᐅᔫᑉ.  

ᐊᖏᖃᑎᒌᒍᑕᐅᓯᒪᔪᖅ ᖃᓪᓕᖅᓯᖃᑦᑕᕐᓂᐊᖅᐳᖅ ᑖᔅᓱᒥᖓ ᐊᑐᐊᒐᕆᔭᐅᔪᒥᒃ 

 ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ ᐱᔭᐅᔭᕆᐊᓖᑦ ᑖᓱᒪ ᐊᑐᐊᒐᐅᑉ ᐊᑖᒍᑦ ᑕᒪᐃᑎᑕᐅᔪᓐᓇᖅᐳᑦ ᐊᖏᐊᓪᓚᓚᐅᖅᑎᓪᓗᒋᑦ 

ᒪᓕᒐᓕᐅᕐᕕᖕᒥᐅᑦ, ᑮᓇᐅᔭᓂᒡᓗ ᒪᓂᒪᔪᖃᕐᓂᖓᓄᑦ ᑕᒪᑐᒧᖓ ᑐᕌᖅᑎᑕᐅᔪᓂ ᑮᓇᐅᔭᖁᑎᒋᔭᐅᔪᓂ 

 ᑕᒪᕐᒥᑦᑎᐊᖅ ᐊᑐᖅᑕᐅᔭᕆᐊᓖᑦ ᐱᑕᓖᑦ ᐅᑯᓇᓂ, ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ ᑮᓇᐅᔭᓂᒡᓗ ᐊᐅᓚᑎᕝᕕᖃᖅᐸᖕᓂᕐᒧᑦ 

ᒪᒃᐱᖅᑐᒐᕆᔭᐅᔪᒥ ᐊᑐᕐᓂᐊᖅᐳᑦ ᑮᓇᐅᔭᓂᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᑕᒪᐃᓐᓂᑦᑎᐊᖅ ᑐᓐᓂᖅᑯᑕᐅᓯᒪᔪᓄᑦ ᑐᓂᔭᐅᓯᒪᔪᓄᑦ 

ᐱᓕᕆᕝᕕᒋᔭᐅᔪᒥᑦ. 

 ᓄᓇᓖᑦ ᐱᔪᑦ ᑐᓐᓂᖅᑯᑕᐅᓯᒻᔪᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᑎᓕᐅᕆᓂᐊᖅᐳᑦ ᑐᓐᓂᖅᑯᑕᐅᓯᒪᔪᓄᑦ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑕᐅᓯᒪᔪᒥᒃ ᓇᓗᓇᐃᔭᐃᔪᒥᒃ ᒪᓕᒃᑕᐅᔭᕆᐊᓕᖕᓂᒃ ᐊᑐᖅᑕᐅᔭᕆᐊᓕᖕᓂᒡᓗᑖᓱᒪ 

ᑐᓐᓂᖁᑕᐅᔫᑉ ᐅᓂᒃᑳᕐᕕᒋᔭᕆᐊᖃᖅᖢᒍ ᒪᓂᒪᑎᑕᐅᓂᖓᓄᑦ. 

 ᐊᔪᙱᑎᑕᐅᓂᖅ ᑮᓇᐅᔭᖃᑎᑕᐅᓂᕐᒧᑦ ᑖᔅᓱᒪ ᐊᑐᐊᒐᐅᑉ ᐊᑖᒍᑦ ᑕᐃᒪᐃᓪᓚᕆᒃᑎᑦᑎᔪᓇᔾᔮᙱᓚᖅ ᑭᖑᓂᖓᒍᑦ 

ᐊᖏᖅᑕᐅᓇᔭᕐᓂᕐᒥᒃ ᑮᓇᐅᔭᑎᒍᑦ ᐃᑲᔪᖅᑕᐅᓇᔭᕐᓂᕐᒥᒃ ᖃᓄᑐᐃᓐᓇᑦᑎᐊᖅ. ᑮᓇᐅᔭᑎᒍᑦ ᐃᑲᔪᖅᑕᐅᓂᖅ 

ᐱᑎᑕᐅᓕᑕᐃᓐᓇᕋᔭᖅᐳᖅ ᐃᓱᓕᑦᑕᕐᕕᑐᐊᖓᓄᑦ ᒪᓂᒪᓂᖏᓐᓄᓪᓗ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ ᑖᔅᓱᒧᖓ ᐊᑐᐊᒐᒧᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 ᐱᓕᕆᕝᕕᒋᔭᐅᔪᖅ ᐱᔪᓐᓇᐅᑎᒥᒃ ᐱᓯᒪᕗᖅ ᐃᓱᓕᑎᑦᑎᔪᓐᓇᖅᖢᓂ ᐊᖏᖃᑎᒌᒍᑕᐅᓯᒪᔪᒥᒃ ᐃᒻᒥᓂᒡᓗ  ᐲᖅᑎᓪᓗᓂ 

ᐱᓕᕆᐊᖑᔪᒥᑦ, ᐱᓕᕆᐊᖑᔪᒥ ᑐᕌᕆᔭᐅᔪᑦ ᑎᑭᑕᐅᓯᒪᙱᑉᐸᑕ. 

 ᐱᓕᕆᐊᖑᔪᑦ ᓂᕈᐊᖅᑕᐅᔪᑦ ᑐᓐᓂᖅᑯᓯᐊᖅᑐᒃᓴᐅᑕᐅᓪᓗᑎᒃ ᐅᓂᒃᑳᕐᕕᒋᔭᕆᐊᓕᖕᓂᒃ ᑕᔅᓱᒪ ᐱᓕᕆᐊᑉ ᐊᑖᒍᑦ 

ᑮᓇᐅᔭᖃᖅᑎᑕᐅᑐᐃᓐᓇᕆᐊᖃᖅᐳᑦ ᖃᔅᓯᐅᓂᕆᔭᖓᑕ ᐱᔪᒪᔭᐅᔫᑉ ᐊᑖᒍᑦ. 

 ᑕᒪᕐᒥᑦᑎᐊᖅ ᐱᑎᑕᐅᓯᒪᔪᑦ ᑮᓇᐅᔭᓂᒃ ᐊᖏᕆᐊᖃᖅᐳᑦ ᑭᒃᑯᑐᐃᓐᓇᓄᑦ ᓴᖅᑭᑎᑦᑎᔪᓐᓇᕐᓂᕐᒥᒃ ᑐᓴᖅᑕᐅᔪᒃᓴᓂᒃ 

ᐊᒃᑐᐊᓂᓕᖕᓂᒃ ᐱᓕᕆᐊᖑᔪᓄᑦ ᑮᓇᐅᔭᖃᖅᑎᑕᐅᔪᓄᑦ ᑕᔅᓱᒪ ᐊᑐᐊᒐᐅᑉ ᐊᑖᒍᑦ.  

 ᑕᒪᕐᒥᑦᑎᐊᖅ ᐱᑎᑕᐅᓯᒪᔪᑦ ᐊᖏᕆᐊᖃᖅᐳᑦ ᐱᔪᓐᓇᖅᑎᑦᑐᓐᓇᕐᓗᒍ ᐱᓕᕆᕝᕕᒋᔭᐅᔪᖅ ᐊᑐᖅᑕᖃᕈᓐᓇᖅᑎᓪᓗᒍ 

ᐱᓕᕆᐊᖑᔫᑉ ᐃᓂᐊᓂᒃ ᐃᓂᒋᔭᐅᔪᓂᒡᓘᓐᓃᑦ ᕿᒥᕐᕈᐊᖅᑎᑦᑐᓐᓇᕐᓗᒍ ᑕᒪᐃᓐᓂᑦᑎᐊᖅ ᕿᒥᕐᕈᐊᒐᕆᔭᐅᔪᓂᒃ 

ᑎᑎᕋᕐᕕᐅᕙᒃᖦᖢᑎᒃ ᐊᓯᖏᓪᓗ ᑮᓇᐅᔭᓄᑦ ᐅᖃᐅᓯᐅᓯᒪᔪᑦ ᐊᒃᑐᐊᓂᓖᑦ ᐱᓕᕆᐊᖑᔪᒧᑦ, ᐱᔪᒪᓂᕐᒧᓪᓗ ᐊᓯᖏᓐᓂᒃ 

ᑐᓴᖅᑕᐅᔪᒃᓴᓂᒃ ᐱᔭᐅᔪᒪᓯᒪᔪᓂᒃ ᐱᓕᕆᕝᕕᒋᔭᐅᔪᒥᑦ ᖃᐅᔨᓴᕐᓂᐊᕐᓗᑎᒃ ᑲᔪᓯᓂᖃᑦᑎᐊᕐᓂᖓᓂᒃ(ᖐᓐᓂᒃ) 

ᐱᓕᕆᐊᖑᔪᖅ(ᔪᑦ). 

 ᓇᓕᐊᑐᐃᓐᓇᖅ ᓇᑉᐸᖅᑎᖅᑕᐅᔪᖅ ᓴᓇᔭᐅᓪᓗᓂ ᑖᔅᓱᒪ ᐊᑐᐊᒐᐅᑉ ᐊᑖᒍᑦ ᐱᒋᔭᐅᓕᕐᓂᐊᖅᐳᖅ ᓄᓇᓕᖕᓂᑦ ᐱᔪᓂᑦ 

ᑐᓐᓂᖅᑯᑕᐅᕙᒃᑐᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᑮᓇᐅᔭᓂᒃ. ᓄᓇᕗᑦ ᒐᕙᒪᖓ ᓇᖕᒥᓂᖃᕐᓂᕐᒧᑦ ᑲᒪᒋᔭᒃᓴᖃᙱᓚᖅ 

ᐸᓯᕝᕕᐅᓕᕈᓐᓇᙱᓚᕐᓘᓐᓃᑦ ᐊᒃᑐᐊᓂᓕᖕᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓄᑦ ᐋᖅᑭᒃᓱᖅᑕᐅᓯᒪᔪᓄᑦ ᑖᔅᓱᒪ ᐊᑐᐊᒐᐅᑉ 

ᐊᑖᒍᑦ. 

 ᐊᔪᕐᓇᙱᑐᐊᕌᖓᑦ ᑖᓐᓇ ᐱᓕᕆᐊᖑᔪᖅ ᖃᓄᐃᓕᐅᖅᑕᐅᔪᕐᓘᓐᓃᑦ ᐊᑐᖃᑦᑕᕐᓂᐊᖅᐳᖅ ᓄᓇᕘᒥ ᐊᑐᖅᑕᐅᔪᓐᓇᖅᑐᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ.  

 

ᐱᓇᔪᒃᑲᓐᓂᕐᓂᖅ 

ᐱᓇᔪᒃᓯᒪᔪᑦ ᐱᔪᓐᓇᐅᑎᖃᖅᐳᑦ ᐱᓇᔪᒃᑲᓐᓂᕈᓐᓇᕐᓂᕐᒥᒃ ᐋᒃᑳᖅᑕᐅᓂᕐᒥᓄᑦ ᑮᓇᐅᔭᓄᑦ.  ᐊᕕᒃᓯᕕᐅᔪᓐᓇᕐᓂᖏᑦ 

ᑮᓇᐅᔭᖁᑎᒋᔭᐅᔪᑦ ᓄᓇᓕᖕᓄᑦ ᑐᙵᕕᒋᔭᐅᔪᓐᓇᙱᓚᖅ ᐋᒃᑳᖅᑕᐅᓂᕐᒧᑦ ᐱᓇᔪᒃᑲᓐᓂᕐᓂᕐᒧᑦ.  ᐋᒃᑳᖅᑕᐅᓂᕐᒧᑦ 

ᐱᓇᔪᒃᑲᓐᓂᕈᑕᐅᔪᑦ ᕿᒥᕐᕈᐊᖅᑕᐅᒃᑲᓐᓂᕋᔭᖅᐳᑦ ᒥᓂᔅᑕᐅᑉ ᑐᒡᓕᑕ ᐃᑲᔪᖅᑎᖓᓄᑦ ᐃᖏᕐᕋᔪᓕᕆᔨᒃᑯᓐᓂ, 

ᑐᓐᓂᖅᑯᑕᐅᓪᓗᐊᖅᖢᓂᓗ ᒪᓕᒃᑐᖃᕐᓗᓂ ᒪᓕᒃᑕᐅᔭᕆᐊᖃᖅᐸᒃᑐᓂᒃ.  

 

ᐱᔪᓐᓇᐅᑎᒋᔭᖓᑦ ᓯᕗᓕᖅᑏᑦ ᑲᑎᒪᔩᑦ 

ᐱᑕᖃᔾᔮᙱᓚᖅ ᑕᕝᕙᓂ ᐊᑐᐊᒐᕐᒥᒃ ᐃᓱᓕᑦᑕᖅᑎᑦᑎᔾᔪᑕᐅᓇᔭᖅᑐᒥᒃ ᐱᔫᓇᐅᑎᒋᔭᖓᓂᒃ ᓯᕗᓕᖅᑏᑦ ᑲᑎᒪᔩᑦ 

ᐋᖅᑭᒃᓯᒪᓕᖅᑎᑦᑎᔪᓐᓇᖅᖢᑎᒃ, ᐱᓕᕆᐊᖃᕈᓐᓇᖅᖦᖢᑎᒡᓗ ᐱᔾᔪᑎᖃᕐᓗᑎᒃ ᐱᕙᓪᓕᐊᓂᕆᔭᐅᔪᒥᒃ ᓄᓇᓕᖕᓂ 

ᓄᒃᑕᖅᑐᖃᖅᐸᖕᓂᖓᓄᑦ ᐊᑐᖅᑕᐅᕙᒃᑐᓂᒃ ᐊᑐᖅᑕᐅᔭᕆᐊᓖᑦ ᑕᕝᕙᓂᐊ ᐊᑐᐊᒐᐃᑦ ᓯᓚᑖᒍᑦ. 

 

ᐊᑐᖅᑕᐅᓄᖓᓄᑦ ᑎᑎᕋᖅᓯᒪᔪᖅ  

ᑖᓐᓇ ᐊᑐᐊᒐᖅ ᐊᑐᖅᐳᖅ ᑭᓯᐊᓂ ᐊᓯᔾᔨᖅᑕᐅᒍᓂ ᐋᖅᑭᒋᐊᖅᑕᐅᓂᐊᓕᕈᓂᓘᓐᓃᑦ. ᐱᓕᕆᕝᕕᒋᔭᐅᔪᖅ ᐱᒋᐊᖅᑎᑦᑎᓂᐊᖅᐳᖅ 

ᕿᒥᕐᕈᐊᒃᑲᓐᓂᕐᓂᕐᒥᒃ ᑖᓱᒥᖓ ᐊᑐᐊᒐᕐᒥᒃ ᒫᑦᓯ 31, 2020 ᑎᑭᓚᐅᖅᑳᖅᑎᓐᓇᒍ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒪᓕᒃᑕᐅᕙᓪᓕᐊᕙᒃᑐᖅ ᐃ: ᐊᑐᖅᑕᐅᕙᒃᑐᑦ ᐊᖅᑯᑏᑦ ᓄᓇᓕᖕᓂᓗ ᐃᒫᒎᖅᐸᒃᑐᓄᑦ ᐊᑐᒐᒃᓴᙳᖅᑎᑕᐅᓯᒪᔪᑦ 

 
ᐱᔾᔪᑎᒋᔭᖓ 

ᐊᑐᖅᑕᐅᕙᒃᑐᓄᑦ ᐊᖅᑯᑎᓄᑦ ᓄᓇᓕᖕᓂᓗ ᐃᒫᒎᖅᐸᒃᑐᓄᑦ ᐊᑐᒐᒃᓴᙳᖅᑎᑕᐅᓯᒪᔪᓄᑦ ᒪᐃᓕᒃᑕᐅᕙᓪᓕᐊᕙᒃᑐᑦ ᐃᑲᔪᖅᑐᐃᕗᑦ 

ᓄᓇᓕᖕᓂᒃ ᐋᖅᑭᓱᐃᕙᓪᓕᐊᖁᓪᓗᒋᑦ ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐊᑐᖅᑕᐅᕙᒃᑐᓄᑦ ᓴᓇᔭᐅᓯᒪᔪᓄᓪᓗ ᐊᑕᓕᖁᓪᓗᒋᑦ 

ᓄᓇᓖᑦ ᑮᓇᐅᔭᓕᐅᕋᓱᖕᓂᐅᕙᒃᑐᓄᑦ ᓄᓇᒥᓗ ᐊᑐᖅᑕᐅᔪᓐᓇᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᕕᒃᓴᐅᓕᖅᐸᒃᑐᓄᑦ 

ᐃᓕᖅᑯᓯᑐᖃᒃᑯᓪᓗ ᐆᒪᓇᓱᖕᓂᕐᒧᑦ ᐱᓕᕆᐊᖑᕙᒃᑐᓄᑦ. 

 

ᐊᔪᖅᑎᑕᐅᙱᑦᑐᑦ ᐱᓇᔪᒍᓐᓇᖅᑐᑦ 

ᓄᓇᓕᖕᓄᑦ ᐊᐅᓚᑦᑎᔨᒋᔭᐅᓪᓗᓂ ᑎᒥᒋᔭᐅᔪᖅ ᑎᒥᙳᖅᑎᑕᐅᓯᒪᓪᓗᓂ ᐅᑯᑎᒎᓇᖅ,  ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ 

ᓄᓇᓕᑯᓗᐃᑦ ᐱᖁᔭᖓᑎᒍᑦ, ᐅᕘᓇᓘᓐᓃᑦ, ᕼᐋᒻᒪᓚᐃᑦ ᐱᖁᔭᖓᑦ. 

 

ᐊᔪᖅᑎᑕᐅᙱᑦᑐᑦ ᐱᓕᕆᐊᖑᔪᑦ ᐊᑭᖏᓪᓗ 

ᐱᕙᓪᓕᐊᑎᑕᐅᓂᖏᑦ ᓄᓇᓕᖕᓂ ᓄᒃᑕᕐᓂᕐᒧᑦ ᐊᑐᖅᑕᐅᕙᒃᑐᓄᑦ ᐃᓕᐅᖅᑲᖅᑕᐅᓯᒪᔪᓄᓪᓗ: 

 ᐊᑐᖅᑕᐅᕙᒃᑐᑦ ᐊᖅᑯᑏᑦ; ᐊᒻᒪᓗ 

 ᓄᓇᓕᖕᓂ ᐃᒫᒎᖅᐸᒃᑐᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᑦ 

ᐱᓕᕆᕝᕕᒋᔭᐅᔪᒥ ᓂᐊᖁᕆᔭᐅᔪᖅ ᑎᓕᓯᒪᔭᖓᓘᓐᓃᑦ ᖁᑎᒃᑐᒦᓐᓂᖅᓴᖅ ᐱᓕᕆᔨᓪᓚᕆᖓᑦ, ᐃᒪᐃᓕᐅᖃᑦᑕᕐᓂᐊᖅᐳᖅ; 

 ᐋᖅᑭᒃᓯᒪᓕᖅᑎᑦᑎᕙᒡᓗᓂ ᑐᓴᐅᒪᑎᑦᑎᓕᖅᐸᒡᓗᓂᓗ ᑐᑭᓯᓇᑦᑎᐊᖅᑐᓂᒃ ᑕᑯᔭᐅᔪᓐᓇᑦᑎᐊᖅᑐᓂᒡᓗ ᑲᔪᓯᔾᔪᑕᐅᕙᒃᑐᓂᒃ 

ᐊᑐᖅᑕᐅᔭᕆᐊᖃᐸᒃᑐᓂᒡᓗ ᓴᓃᕐᕙᒃᓯᕝᕕᖃᕐᓂᐊᕐᓗᓂ ᑮᓇᐅᔭᓂᒃ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᓄᒃᑕᖅᑐᖃᖅᐸᖕᓂᖓᓄᑦ 

ᐊᑐᖅᑕᐅᔪᒃᓴᐅᑕᐅᔪᓄᑦ ᐋᖅᑭᒃᓱᐃᕙᓪᓕᐊᓂᐊᕐᓗᓂ ᑖᓲᒪ ᐊᑐᐊᒐᐅᑉ ᐊᑖᒍᑦ. ᑕᒪᒃᑯᐊ ᑐᓴᖅᑎᑦᑎᔾᔪᑕᐅᓂᐊᖅᐳᑦ 

ᐊᕐᕌᒍᑕᒫᑦ ᐱᔪᒪᕝᕕᖃᕐᓂᕐᒧᑦ ᑎᑎᖅᑲᑎᒍᑦ ᓇᒃᓯᐅᔾᔭᐅᔪᑎᒍᑦ ᓄᓇᓕᓕᒫᓄᑦ ᑕᒪᓐᓇᓗ ᐅᑯᓂᖓ ᑭᐅᓯᓗᓂ:  

o ᐱᓇᔪᖖᓂᐊᕐᓗᓂ ᑲᔪᓯᓂᕆᔭᐅᕙᒃᑐᖅ 

o ᖃᐅᔨᓴᖅᓯᓂᐊᕐᓗᓂ ᐊᑐᖅᑕᐅᔭᕆᐊᓖᑦ 

o ᐊᑐᖅᑕᐅᕙᓪᓕᐊᔭᕆᐊᓖᑦ ᖃᓄᐃᓕᖓᔭᕆᐊᖃᕐᓃᓪᓗ 

ᐋᖅᑭᒃᓯᔪᖃᕐᓗᓂ ᑲᔪᓯᔾᔪᑕᐅᓇᔭᖅᑐᓂᒃ ᐱᓕᕆᓂᐅᓇᔭᖅᑐᓂᒡᓗ ᐱᓕᕆᐊᓄᑦ ᑐᙵᓵᕆᓂᒃᑯᑦ ᐱᓂᒃᑯᓪᓘᓐᓃᑦ ᐱᓇᔫᑎᒋᔭᐅᔪᓂᒃ 

ᐊᔪᖅᑎᑕᐅᙱᑦᑐᓂᑦ ᓄᓇᓕᖕᓂᑦ ᑭᐅᓯᓪᓗᐊᑕᖅᑐᓂᒃ ᐊᖏᖅᑕᐅᓯᒪᔪᓂᒃ ᓄᓇᕗᑦ ᒐᕙᒪᖓᑕ ᑮᓇᐅᔭᓕᐅᕋᓱᖕᓂᕐᒧᑦ 

ᓯᕗᓪᓕᖅᐸᐅᑎᐅᑎᓯᒪᔭᖏᓐᓂᒃ. 

 

ᕿᒥᕐᕈᐊᖅᓯᓂᕐᒧᑦ ᑲᔪᓯᓂᕆᔭᐅᕙᒃᑐᖅ ᖃᖓᒃᑰᕋᔭᕐᓂᖏᓪᓗ 

ᐱᓕᕆᕝᕕᒋᔭᐅᔪᖅ ᓴᖅᑭᑦᑎᓂᐊᖅᐳᖅ ᐊᕐᕌᒍᑕᒫᑦ ᐱᔪᒪᓂᕋᐃᔪᒥᒃ ᐱᓇᔪᒍᑎᒋᔭᐅᔪᓂᒃ ᑕᒪᐃᓐᓄᑦ ᓄᓇᕘᒥ ᓄᓇᓕᒋᔭᐅᔪᓄᑦ. 

ᐱᔪᓐᓇᖅᑎᑕᐅᔪᑦ ᐱᓇᔪᒃᑐᑦ ᑐᓂᓯᓗᑎᒃ ᐊᕐᕌᒍᑕᒫᑦ ᐱᓕᕆᐊᖑᔪᒧᑦ ᐱᕙᒌᔭᖅᓯᒪᔪᓂᒃ.  

ᐱᓇᔪᒍᑎᒋᔭᐅᔪᑦ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᑦ ᖃᐅᔨᓴᖅᑕᐅᓗᑎᒡᓗ ᐱᓕᕆᕝᕕᒋᔭᐅᔫᑉ ᓄᒃᑕᖅᑐᖃᖅᐸᖕᓂᖓᓄᑦ ᐊᑐᐊᒐᓄᑦ 

ᐱᕙᒌᔭᕐᓂᕐᒧᓪᓗ ᐱᓕᕆᕝᕕᒋᔭᖓᓂ ᐅᑯᓂᖓ ᒪᓕᒋᐊᓕᖕᓂᒃ ᒪᓕᒡᓗᑎᒃ:  

 ᖃᓄᖅ ᐊᖏᑎᒋᓂᖓ ᐱᓇᔫᑎᒋᔭᐅᔫᑉ ᐊᖑᒻᒪᑎᒋᑎᒋᓂᖓᑕ ᐱᓕᕆᐊᖑᔪᒪᔪᒥ ᑎᑭᑕᐅᔪᒪᔪᑦ;  

 ᖃᓄᖅ ᐊᖏᑎᒋᓂᖓ ᑖᔅᓱᒪ ᐱᓇᔫᑎᒋᔭᐅᔫᑉ ᐃᑲᔪᖅᑐᐃᓂᖓᑕ ᓄᓇᓕᖕᓂ ᑮᓇᐅᔭᓕᐅᕋᓱᒃᐸᖕᓂᕐᒧᑦ ᐱᕙᓪᓕᐊᓂᕆᔭᐅᔪᒥᒃ 

 ᐊᔪᙱᓐᓂᕆᔭᖓᓂᒃ ᓄᓇᓖᑦ ᐊᐅᓚᑦᑎᔪᓇᕐᓂᕐᒥᒃ ᑲᔪᓯᑎᑦᑎᔪᓐᓇᕐᓂᕐᒥᒃ ᑕᒪᑐᒥᖓ ᐱᓕᕆᐊᒃᓴᕆᔭᐅᔪᒥᒃ.;  

 ᖃᓄᖅ ᐊᖏᑎᒋᓂᖓ ᓄᓇᓖᑦ ᑐᓂᓯᑐᐃᓐᓇᕆᐊᖃᕐᓂᕆᔭᖓ ᑮᓇᐅᔭᖃᖅᑎᑦᑎᓇᔭᕐᓂᖅ ᐱᓕᕆᐊᖑᔪᒥᒃ; 

 ᓄᓇᓖᑦ ᐊᔪᙱᓐᓂᕆᔭᖏᓐᓂᒃ ᓴᖅᑭᑎᑦᑎᔪᓐᓇᕐᓂᖅ ᐱᓂᐊᕐᓗᓂ ᑮᓇᐅᔭᐃᑦ ᐱᔪᓐᓇᖅᑕᖏᓐᓂᒃ;  

 ᐊᑐᕐᓂᖅ ᓄᓇᓕᖕᓂ ᐊᔪᙱᓐᓂᕆᔭᐅᔪᓂᒃ, ᐃᖅᑲᓇᐃᔭᕐᓂᕐᒥᒃ, ᐱᖁᑎᓄᑦ ᐱᓕᕆᔾᔪᑕᐅᕙᒃᑐᓄᓪᓗ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᔪᕐᓇᙱᓐᓂᓕᒫᖓᓄᑦ, ᑮᓇᐅᔭᖃᖅᑎᑕᐅᓂᖅ ᑖᔅᓱᒪ ᐊᑐᖅᑕᐅᕙᓪᓕᐊᕙᒃᑑᑉ ᐊᑖᒍᑦ ᑐᓂᐅᖅᑲᐅᑕᐅᕙᓪᓕᐊᖃᑕᕐᓂᐊᖅᐳᖅ 

ᓇᓕᒧᒃᓱᖅᑎᑕᐅᕙᒡᓗᓂ ᑕᒪᐃᓐᓄᓕᒫᖅ ᓄᓇᓕᖕᓄᑦ ᐱᓇᔪᒃᓯᒪᔪᓄᑦ.  

 

ᐃᑲᔪᖅᑐᐃᔪᑦ ᑎᑎᕋᖅᓯᒪᓕᖅᑎᑕᐅᓯᒪᔪᑦ 

ᐱᓇᔪᒍᑕᐅᔪᑦ ᒥᑭᓐᓂᖅᐹᒃᑯᑦ ᐅᑯᓂᖓ ᐃᓚᖃᖃᑦᑕᕐᓂᐊᖅᐳᑦ: 

 ᐊᑕᖏᕐᓗᒋᑦ ᑲᑎᓪᓗᒋᑦ ᑮᓇᐅᔭᐃᑦ ᐱᔭᐅᔪᒪᓯᒪᔪᑦ ᐱᓕᕆᐊᖑᔫᓪᓗ ᖃᖓᒃᑰᕋᔭᕐᓂᖓᓄᑦ; 

 ᐅᓂᒃᑲᐅᓯᐅᓂᖏᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᑦ ᖃᓄᕆᑦᑑᓂᖏᓐᓂᒃ ᓂᕆᐅᒋᔭᐅᔪᓪᓗ ᖃᓄᖅ 

ᐊᑐᖅᑕᐅᖃᑦᑕᓛᕐᓂᖏᓐᓂᒃ; 

 ᓂᕆᐅᒋᔭᐅᔪᑦ ᓄᓇᓕᖕᓂ ᐱᕚᓪᓕᕈᑕᐅᓇᔭᕐᓂᖏᓐᓂᒃ; 

 ᓄᓇᙳᐊᒥᒃ ᑕᑯᒃᓴᐅᑎᑦᑎᔪᒥᒃ ᐊᒃᑐᐊᓂᓕᖕᓂᒃ ᓴᖅᑭᑎᑕᐅᓯᒪᕙᒌᖅᑐᓂᒃ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓂᒃ 

ᐱᓕᕆᐊᖑᔪᒪᔪᒥᒃ ᐊᑐᖅᑕᐅᔪᒃᓴᐅᑕᐅᔪᒥᒃ ᐊᒃᑐᐊᓂᓕᖕᓂᒡᓗ ᐊᑐᖅᑕᐅᔪᒃᓴᐅᑎᓂᒃ ᐱᕙᒌᔭᖅᑕᐅᓯᒪᔪᓂᒃ ᓯᕗᓂᒃᓴᒧᑦ; 

 ᑮᓇᐅᔭᖁᑎᒋᔭᐅᓇᔭᖅᑐᑦ ᑕᑯᑎᑦᑎᓗᑎᒃ ᑲᑎᖦᖢᒋᑦ ᐱᓕᕆᐊᖑᔪᒥ ᐊᑭᒋᔭᐅᔪᓂᒃ ᐊᑭᒋᔭᐅᓂᐊᖅᑐᓂᒡᓗ ᑕᒪᑐᒧᖓ ᓴᓇᓂᕐᒧᑦ 

ᐊᕐᕌᒍᒋᔭᐅᔪᒧᑦ; 

 ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᐊᑭᖏᓐᓄᑦ ᖃᔅᓯᐅᓂᐊᕋᓱᒋᔭᐅᔪᑦ; ᐊᒻᒪᓗ 

 ᐊᑐᕐᓂᖅ ᓄᓇᓕᖕᒥᐅᓂᒃ ᐊᔪᙱᓐᓂᖃᓪᓚᕆᒃᑐᓂᒃ, ᐃᖅᑲᓇᐃᔭᕐᓂᕐᒥᒃ, ᐱᖁᑎᓄᑦ ᐱᓕᕆᔾᔪᑕᐅᕙᒃᑐᓄᓪᓗ. 

ᐱᓇᔪᒃᓯᒪᔪᑦ ᑐᓂᓯᔭᕆᐊᖃᖅᐳᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ, ᐱᔪᒪᕝᕕᐅᒍᑎᒃ. ᑕᐃᒪᐃᑦᑐᑦ ᐱᓇᔪᒍᑕᐅᓯᒪᔪᑦ ᑕᐃᒪᒐᔪᒃᐳᑦ ᑕᐃᒪᓐᓇᓗ 

ᓂᕆᐅᒋᔭᐅᔭᕆᐊᖃᖅᖢᑎᒃ. 

 

ᖃᔅᓯᐅᓂᕆᔭᖏᑦ 

ᐅᓄᙱᓐᓂᖅᐹᓂᒃ ᖃᔅᓯᐅᓂᖃᖅᖢᑎᒃ  ᑐᓐᓂᖅᑯᑕᐅᔪᖃᖅᐸᙱᓚᖅ . ᐅᓄᕐᓂᖅᐹᖑᔪᓐᓇᖅᑐᑦ ᑐᓐᓂᖅᑯᑕᐅᕙᒃᑐᑦ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ $300,000-ᖑᕗᑦ.   

 

ᒐᕙᒪᒃᑯᑦ ᓵᑕᐅᓕᕈᓐᓇᕐᓂᕆᔭᖓᑦ ᐃᓱᓕᑦᑕᕐᕕᖃᖅᐳᖅ ᖃᔅᓯᐅᓂᕆᔭᖓᓄᑦ ᑮᓇᐅᔭᖁᑎᒋᔭᐅᔪᑦ ᐊᖏᖅᑕᐅᓯᒪᔪᑦ. ᒐᕙᒪᒃᑯᑦ 

ᑲᒪᒋᔭᒃᓴᖃᖃᑦᑕᔾᔮᙱᓚᑦ ᖃᓄᑐᐃᓐᓇᖅ ᐊᒥᒐᖅᓯᓂᕆᔭᐅᔪᓄᑦ ᐊᑮᑦᑐᕆᔭᐅᓕᖅᑐᓄᓪᓘᓐᓃᑦ, ᑭᓯᐊᓂᑦᑕᐅᖅ, ᓄᓇᓖᑦ 

ᐃᒪᐃᑐᐃᓐᓇᕆᐊᖃᖅᐳᑦ, ᐊᓯᔾᔨᖅᓯᖁᔨᓗᑎᒃ ᐱᓇᔫᑎᒋᔭᐅᔪᒥᒃ ᐊᑭᓕᖅᓯᔪᒪᓂᐊᕐᓗᓂ ᖄᒃᑲᓐᓂᐊᒍᑦ ᓂᕆᐅᒋᔭᐅᙱᑦᑐᓂᒡᓘᓐᓃᑦ 

ᐊᑭᓕᒐᒃᓴᐅᓕᖅᑐᓂᒃ. ᑕᐃᒪᐃᑦᑐᒥᒃ ᐊᓯᔾᔨᕆᐊᖅᑕᐅᔪᒥᒃ ᕿᒥᕐᕈᐊᖅᑕᐅᒃᑲᓐᓂᖅᑐᖃᕐᓂᐊᖅᐳᖅ ᐱᓇᔪᒍᑎᒋᔭᐅᕙᒃᑐᑦ ᐊᓯᖏᑦᑎᑐᑦ.  

 

ᐃᒪᐃᑦᑐᖃᕐᓂᖅᐸᑦ, ᖄᖏᐅᑎᔪᓂᒃ ᑮᓇᐅᔭᖁᑎᖃᖅᑐᖃᕐᓂᖅᐸᑦ, ᐱᓕᕆᐊᖑᔪᒧᑦ ᐊᐅᓚᑦᑎᔨᒋᔭᐅᔪᖅ 

ᓂᕈᐊᕆᔭᖃᑐᐃᓐᓇᕆᐊᖃᖅᐳᖅ ᐊᑭᓕᐅᑕᐅᒃᑲᓐᓂᖁᓗᒋᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᑖᒃᑯᐊ ᑮᓇᐅᔭᐃᑦ ᓅᑎᑕᐅᖁᓗᒋᑦ ᐊᕐᕌᒍᓄᑦ 

ᐊᒡᒋᖅᐸᓪᓕᐊᔪᓄᑦ. 

 

ᐊᑭᓕᖅᑕᐅᓂᖅ 

ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ  ᐅᓄᙱᓐᓂᖅᓴᐅᓗᑎᒃ ᓇᓕᒧᒃᓱᕐᓗᑎᒡᓘᓐᓃᑦ $25,000-ᓄᑦ ᐱᑎᑦᑎᔾᔪᑕᐅᓂᐊᖅᐳᑦ 

ᐊᑕᖏᖅᑕᐅᓗᑎᒃ ᐊᑭᓕᐅᑕᐅᓗᑎᒃ ᐱᔭᕇᖅᑕᐅᒃᐸᑦ ᑖᓐᓇ ᐱᓕᕆᐊᖑᔪᖅ. ᑐᓐᓂᖅᑯᑕᐅᔪᑦ ᖄᖏᐅᑎᓯᒪᓗᑎᒃ  $25,000-ᓂᒃ 

ᐱᑎᑕᐅᔾᔪᑕᐅᖃᑦᑕᕋᔭᖅᐳᑦ ᑐᓐᓂᖅᑯᑕᐅᕙᒡᓗᑎᒃ ᐊᑕᐅᑦᑎᒃᑰᙱᑦᑐᖅ ᑐᙵᕕᖃᖅᑎᑕᐅᓗᓂ ᑕᒪᓐᓇ ᐊᑐᖅᑕᐅᔪᓄᑦ.  

ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑎᑎᒍᑦ ᐊᑭᓕᐅᑕᐅᔪᑎᒍᑦ ᑐᙵᕕᖃᖅᑎᑕᐅᑐᐃᓐᓇᕆᐊᖃᖅᐳᑦ 

ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᔪᓄᑦ ᐱᓕᕆᐊᖑᔪᒥ ᑮᓇᐅᔭᖁᑎᒋᔭᐅᔪᓂᑦ ᐱᔭᐅᔭᕆᐊᓕᖕᓄᓪᓗ ᐱᑎᑕᐅᓯᒪᔪᒥᑦ. 

 
 

ᓵᑕᐅᓕᕈᓐᓇᕐᓂᖅ 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓵᑕᐅᓕᕈᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᕗᑦ ᐃᓛᒃᑰᖅᑐᓄᑦ ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ 

ᐊᖏᖃᑎᒌᒍᑎᓄᑦ ᐱᓕᕆᐊᖑᔪᓄᓪᓗ-ᑐᕌᖓᑎᑕᐅᒻᒪᕆᒃᖢᑎᒃ.  

ᐱᓕᕆᕝᕕᒋᔭᐅᔪᖅ ᑕᒻᒪᖅᓯᒪᔪᖅᓯᐅᑐᐃᓐᓇᕆᐊᖃᖅᐳᖅ ᑮᓇᐅᔭᓂᒃ ᑎᑎᕋᖅᓯᒪᔪᖁᑎᒋᔭᐅᔪᓂ ᐱᑎᑕᐅᓯᒪᔪᒧᑦ 

ᓇᓗᓇᐃᖅᓯᑦᑎᐊᕈᒪᓗᓂ ᐊᑐᖅᑕᐅᓂᖏᓐᓂᒃ ᑮᓇᐅᔭᖁᑎᒋᔭᐅᔪᑦ ᐱᑎᑕᐅᓯᒪᔪᑦ ᑖᔅᓱᒪ ᑎᑎᕋᖅᓯᒪᔫᑉ ᐊᑖᒍᑦ. 

ᓄᓇᓖᑦ ᐱᑎᑕᐅᔪᑦ ᑖᒃᑯᓂᖓ ᑐᓐᓂᖅᑯᑕᐅᕙᒃᑐᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐱᑎᑦᑎᖃᑦᑕᕐᓂᐊᖅᐳᑦ ᖃᖓᙳᕌᖓᑦ 

ᐅᓂᒃᑳᖅᓯᒪᔪᓂᒃ ᐱᓚᐅᕐᓂᕐᒥᓂᒃ ᐊᑐᖅᑎᑦᑎᓚᐅᕐᓂᕐᒥᓂᒡᓗ ᑐᓐᓂᖅᑯᑎᒋᓪᓗᒋᑦ ᑮᓇᐅᔭᓂᒃ ᑕᐃᒪᐃᑦᑕᕆᐊᖃᖅᑎᑕᐅᕙᖕᓂᕐᒥᓄᑦ 

ᐱᓕᕆᕝᕕᒋᔭᐅᔪᒥᑦ. ᓄᓇᓖᑦ ᐱᑎᑦᑎᓂᐊᕆᕗᑦ  ᑭᖑᓪᓕᖅᐹᖅᓯᐅᑎᒥᒃ ᑮᓇᐅᔭᓄᑦ ᑎᑎᕋᖅᓯᒪᔪᒥᒃ ᓇᓗᓇᐃᔭᖅᓯᒪᔪᑎᑐᑦ 

ᑐᓐᓂᖅᑯᑕᐅᔪᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑕᐅᓯᒪᔪᒥᒃ ᐊᑎᓕᐅᖃᑎᒌᒍᑕᐅᓯᒪᓪᓗᓂ ᐱᓕᕆᕝᕕᒋᔭᐅᔪᒥᑦ.  

ᐱᑎᑕᐅᓯᒪᔪᑦ ᒪᓕᙱᑦᑐᑦ ᓵᑕᐅᓕᕈᓐᓇᕐᓂᕐᒧᑦ ᒪᓕᒋᐊᓕᖕᓂᒃ ᐊᔪᖅᑎᑕᐅᓕᕈᒫᖅᐳᑦ ᓯᕗᓂᒃᓴᒥ ᑮᓇᐅᔭᖃᖅᑎᑕᐅᓇᔭᕐᓂᕐᒥᒃ 

ᑭᓯᐊᓂ ᓈᒻᒪᒋᔭᐅᓕᕈᑎᒃ ᓵᑕᐅᓕᕈᓐᓇᕐᓂᕐᒧᑦ ᒪᓕᒋᐊᓕᖕᓄᑦ ᑕᑯᒃᓴᐅᑎᑦᑎᒍᑎᒡᓗ ᐱᓕᕆᐊᖑᔪᒧᑦ ᐊᐅᓚᑦᑎᔨᒋᔭᐅᔪᓄᑦ 

ᐱᔪᒪᓂᖃᕐᓂᕐᒥᓂᒃ ᐊᔪᙱᓐᓂᖃᕐᓂᕐᒥᓂᒡᓗ ᒪᓕᒋᐊᒃᓴᖅ ᓵᑕᐅᓂᕈᓐᓇᕐᓂᕐᒧᑦ ᒪᓕᒋᐊᓕᖕᓂᒃ ᐱᓕᕆᐊᖑᕙᓪᓕᐊᔪᓄᑦ ᑭᖑᓂᖓᒍᑦ 

 

ᖃᓄᖅ ᐊᑯᓂᐅᑎᒋᓇᔭᕐᓂᖓ  

ᑐᓐᓂᖅᑯᑕᐅᕙᒃᑐᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᓴᓇᔭᐅᒐᔪᒃᐸᒃᐳᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑐᕌᖅᑎᑕᐅᓪᓗᑎᒃ. ᐊᕐᕌᒍᒐᓴᖕᓄᑦ 

ᑐᓐᓂᖅᑯᑕᐅᕙᒃᑐᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐃᓱᒪᒃᓴᖅᓯᐅᕈᑕᐅᑐᐃᓐᓇᕆᐊᖃᖅᐳᑦ ᐊᑕᐅᓯᐅᓈᖅᑎᖅᑕᐅᕙᓪᓕᐊᓗᑎᒃ, ᑭᓯᐊᓂ 

ᐊᖏᖅᑕᐅᒍᑎᒃ ᒪᓕᒋᐊᖃᕋᔭᖅᐳᑦ ᒪᓂᒪᔪᓄᑦ ᓴᓂᕐᕙᒃᑕᐅᓯᒪᔪᓄᑦ ᑮᓇᐅᔭᖁᑎᒋᔭᐅᓇᔭᖅᑐᓄᑦ ᑖᔅᓱᒧᖓ ᐊᕐᕌᒍᒋᔭᐅᔪᒧᑦ. 

 

 

 

 

 

 

 

 

 

 

 

 

 

 

 

 

 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᔅᓯᔨᖅᑕᐅᔭᕆᐊᖃᕐᓂᖓᑕ ᐅᓪᓗᐊ: ᒫᑦᓯ 31, 2020 

 

ᒪᓕᒃᑕᐅᕙᓪᓕᐊᕙᒃᑐᖅ ᐱ: ᒥᑭᑦᑐᓄᑦ ᐃᒫᒎᓲᓄᑦ ᐅᖅᑯᐃᕝᕕᖕᒧᑦ ᐊᖏᓪᓗᑎᒃ ᑐᓐᓂᖅᑯᑕᐅᔪᑦ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ 

 
ᐱᔾᔪᑎᒋᔭᖓ 

ᒥᑭᑦᑐᓄᑦ ᐃᒫᒎᓲᓄᑦ ᐅᖅᑯᐃᕝᕕᖕᒧᑦ ᐊᖏᓪᓗᑎᒃ ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᒪᓕᒃᑕᐅᕙᓪᓕᐊᕙᒃᑐᖅ 

ᐃᑲᔪᖅᑐᐃᕗᖅ ᓄᓇᓕᖕᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᓄᓇᓕᖕᓂ ᐃᒫᒎᓲᓄᑦ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔪᓂᒃ. 

 

ᐊᔪᖅᑎᑕᐅᙱᑦᑐᑦ ᐱᓇᔪᒃᓯᒪᔪᑦ 

ᓄᓇᓕᖕᓂ ᐊᐅᓚᑦᑎᔨᒋᔭᐅᓪᓗᓂ ᑎᒥᒋᔭᐅᔪᖅ ᑎᒥᙳᖅᑎᑕᐅᓯᒪᓪᓗᓂ ᐅᑯᑎᒎᓇᖅ, ᓄᓇᓕᐸᐅᔭᕐᓄᑦ, ᓄᓇᓕᖕᓄᑦ 

ᓄᓇᓕᑯᓗᖕᓄᓪᓗ ᐱᖁᔭᖅᑎᒍᑦ, ᐅᕝᕙᓘᓐᓃᑦ ᕼᐋᒻᒪᓚᐃᑦ ᐱᖁᔭᖓᑎᒍᑦ. 

 

ᐊᔪᖅᑎᑕᐅᙱᑦᑐᑦ ᐱᓕᕆᐊᒃᓴᐃᑦ ᐊᑭᖏᓪᓗ 

ᐋᖅᑭᒃᑕᐅᕙᓪᓕᐊᓂᖏᑦ ᒥᑭᑦᑐᓄᑦ ᐃᒫᒎᓲᓄᑦ ᐅᖅᑯᐃᕝᕕᐅᕙᒃᑐᑦ ᐃᑲᔪᖅᑐᐃᓗᑎᒃ  ᑲᔪᓯᐊᑎᑕᐅᖏᓐᓇᕈᓐᓇᖅᑐᓄᑦ 

ᐱᕙᓪᓕᐊᑎᑕᐅᔪᓄᑦ ᓄᓇᓖᑦ ᐃᓗᐊᓂ.  

ᐱᓕᕆᕝᕕᒋᔭᐅᔪᖅ ᖃᓄᐃᓕᐅᖅᑎᑦᑎᔭᕆᐊᖃᕐᓗᓂ ᐊᖏᖅᓯᑐᐃᓐᓇᕆᐊᓕᒃ ᐊᕐᕌᒎᒐᓴᖕᓄᑦ ᐊᑭᑐᔪᓂᒃ ᐱᓕᕆᐊᖑᓇᔭᖅᑐᓂᒃ, 

ᑲᔪᓯᑎᑕᐅᓇᔭᖅᖢᑎᒡᓗ ᒪᓂᒪᔪᖃᖅᐸᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ.  ᐱᓕᕆᕝᕕᒋᔭᐅᔪᖅ ᓅᑎᑦᑎᑐᐃᓐᓇᕆᐊᖃᖅᐳᖅ 

ᓇᓕᐊᖕᓂᑐᐃᓐᓇᖅ ᐊᑐᖅᑕᐅᓯᒪᙱᑦᑐᓂᒃ ᖄᖏᐅᑎᔾᔪᑕᐅᓯᒪᔪᓂᒃ ᐅᑯᓇᙵᑦ, ᒥᑭᑦᑐᓄᑦ ᐃᒫᒎᓲᓄᑦ ᐅᖅᑯᐃᕝᕕᖕᒧᑦ ᐊᖏᓪᓗᑎᒃ 

ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᑮᓇᐅᔭᖁᑎᖏᓐᓂᑦ ᐊᑐᖅᑕᐅᔪᒃᓴᐅᑕᐅᓪᓗᑎᒃ ᓯᕗᓂᒃᓴᒥ ᐊᕐᕌᒍᒥ.  

 

ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ ᑲᔪᓯᓂᕆᔭᐅᕙᒃᑐᖅ ᖃᖓᒃᑰᕋᔭᕐᓂᖓᓗ 

ᐱᓕᕆᕝᕕᒋᔭᐅᔪᒥ ᓂᐊᖁᕆᔭᐅᔪᖅ, ᐅᕝᕙᓘᓐᓃᑦ ᑎᓕᓯᒪᔭᖓᑦ ᓯᕗᓕᖅᑎᐅᓗᓂ ᖁᑦᑎᒃᑐᒦᓐᓂᖅᓴᖅ ᐱᓕᕆᔨᒋᔭᐅᔪᖅ, 

ᐃᒪᐃᖃᑦᑕᕐᓂᐊᖅᐳᖅ; 

 ᐋᖅᑭᒃᓯᒪᓕᖅᑎᑦᑎᓗᑎᒃ ᑐᓴᐅᒪᑎᑦᑎᓗᑎᒡᓗ ᑐᑭᓯᓇᑦᑎᐊᖅᑐᓂᒃ ᑕᑯᔭᐅᔪᓐᓇᑦᑎᐊᖅᑐᓂᒡᓗ ᑲᔪᓯᔾᔪᑕᐅᕙᒃᑐᓂᒃ 

ᒪᓕᒃᑕᐅᕙᒃᑐᓂᒡᓗ ᓴᓂᕐᕙᒃᓯᓂᐊᕐᓗᓂ ᑮᓇᐅᔭᖁᑎᒋᔭᐅᓇᔭᖅᑐᓂᒃ ᐃᑲᔪᖅᑐᐃᔾᔪᑕᐅᓇᔭᖅᑐᓂᒃ ᓄᒃᑕᖅᑐᖃᖅᐸᖕᓂᖓᓄᑦ 

ᐊᑐᒐᒃᓴᙳᖅᑎᑕᐅᓯᒪᔪᓄᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᑖᔅᓱᒪ ᐊᑐᐊᒐᐅᑉ ᐊᑖᒍᑦ. ᑕᒪᒃᑯᐊ ᑐᓴᖅᑎᑦᑎᔾᔪᑕᐅᖃᑦᑕᕐᓂᐊᖅᐳᑦ 

ᐊᕐᕌᒍᑕᒫᑦ ᐱᓇᔪᖁᔨᓂᕐᒧᑦ ᑎᑎᖅᑲᑎᒍᑦ ᓇᒃᓯᐅᔾᔭᐅᔪᑎᒍᑦ ᓄᓇᓕᓕᒫᓄᑦ ᐅᑯᓂᖓ ᐱᔾᔪᑎᖃᕐᓗᓂ:  

o ᐱᓇᔪᖕᓂᐊᕐᓗᓂ ᑲᔪᓯᕙᓪᓕᐊᓂᐅᕙᒃᑐᖅ 

o ᖃᐅᔨᓴᕐᓂᐊᕐᓗᓂ ᒪᓕᒃᑕᐅᕙᔾᔨᐊᕙᒃᑐᑦ 

o ᐊᑐᖅᑕᐅᕙᒃᑐᑦ ᒪᓕᒃᑕᐅᕙᒃᑐᓪᓗ 

 

ᐱᓇᔫᑎᒋᔭᐅᔪᑦ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐳᑦ ᖃᐅᔨᓴᖅᑕᐅᓗᑎᒡᓗ ᐱᓕᕆᕝᕕᒋᔭᐅᔫᑉ ᓄᒃᑕᖅᑐᖃᖅᐸᖕᓂᖓᓄᑦ ᐊᑐᐊᒐᕐᓄᑦ 

ᐱᕙᒌᔭᕐᓂᕐᒧᓪᓗ ᐱᓕᕆᕝᕕᒋᔭᖓᓄᑦ ᐊᑐᖅᑐᖃᕐᓗᓂ ᐅᑯᓂᖓ ᒪᓕᒃᑕᐅᔭᕆᐊᓕᖕᓂᒃ:  

 ᖃᓄᖅ ᐊᖏᑎᒋᔪᒥᒃ ᑖᓐᓇ ᐱᓕᕆᐊᖑᔪᒪᔪᖅ ᐊᖑᒻᒪᑎᑎᒋᖕᒪᖔᑦ ᐱᓕᕆᐊᖑᔪᒥ ᑐᕌᕆᔭᐅᔪᓄᑦ;  

 ᖃᓄᖅ ᐊᖏᑎᒋᔪᒥᒃ ᑖᓐᓇ ᐱᓇᔫᑎᒋᔭᐅᔪᖅ ᐃᑲᔪᖅᑐᐃᑎᒋᖕᒪᖔᑦ ᓄᓇᓕᖕᓂ ᑮᓇᐅᔭᓕᐅᕋᓱᒃᐸᖕᓂᕐᒧᑦ 

ᐱᕙᓪᓕᐊᓂᕆᔭᐅᔪᒥᒃ 

 ᐊᔪᙱᓐᓂᕆᔭᖓᑦ ᓄᓇᓖᑦ ᐊᐅᓚᑦᑎᓂᐊᕐᓗᑎᒃ ᑲᔪᓯᑎᑦᑎᓂᐊᕐᓗᑎᒡᓗ ᐱᓕᕆᐊᒃᓴᕆᔭᐅᔪᓂᒃ;  

 ᖃᓄᖅ ᐱᑐᐃᓐᓇᕆᐊᖃᖅᑎᒋᓂᖓᑦ ᓄᓇᓖᑦ ᑐᓂᓯᓂᐊᕐᓗᑎᒃ ᑮᓇᐅᔭᖁᑎᒋᔭᐅᓇᔭᖅᑐᓂᒃ ᐱᓕᕆᐊᖑᔪᒥ; 

 ᓄᓇᓖᑦ ᐊᔪᙱᓐᓂᕆᔭᖓᑦ ᐱᓂᐊᕐᓗᑎᒃ ᑮᓇᐅᔭᖅᑐᖅᑐᓂᒃ ᖃᓄᖅ ᐱᐅᑎᒋᓂᖏᓐᓂᒃ;  

 ᐊᑐᕐᓂᖅ ᓄᓇᓕᖕᓂ ᐊᔪᙱᓐᓂᕆᔭᐅᓪᓚᕆᒃᑐᓂᒃ, ᐃᖅᑲᓇᐃᔭᕐᓂᕐᓂᒃ, ᐱᖁᑎᓂᒃ ᐱᓕᕆᔾᔪᑎᓂᒡᓗ. 

 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᔅᓯᔨᖅᑕᐅᔭᕆᐊᖃᕐᓂᖓᑕ ᐅᓪᓗᐊ: ᒫᑦᓯ 31, 2020 

 

ᐊᔪᒃᓇᙱᓐᓂᓕᒫᖓᒍᑦ, ᑮᓇᐅᔭᖃᖅᑎᑕᐅᓂᖅ ᑖᔅᓱᒪ ᒪᓕᒃᑕᐅᕙᓪᓕᐊᕙᒃᑑᑉ ᐊᑖᒍᑦ ᓴᓂᕐᕙᐃᕝᕕᐅᓂᐊᖃᑦᑕᕋᔭᖅᐳᖅ 

ᓇᓕᒧᒃᓱᖅᑎᑕᐅᓗᓂ  ᑕᒪᐃᓐᓄᓕᒫᖅ ᓄᓇᓕᖕᓄᑦ ᐱᓇᔪᒃᓯᒪᔪᓄᑦ.  

 

ᐃᑲᔪᖅᑐᐃᔪᑦ ᑎᑎᕋᖅᓯᒪᔪᑦ 

ᐱᓇᔫᑎᒋᔭᐅᔪᑦ ᒥᑭᓐᓂᖅᐹᒃᑯᑦ ᐃᓚᖃᖃᑦᑕᕐᓂᐊᖅᐳᑦ ᐅᑯᓂᖓ: 

 ᑲᑎᖦᖢᒋᑦ ᑮᓇᐅᔭᐃᑦ ᐱᔭᐅᔪᒪᔪᑦ ᐱᓕᕆᐊᖑᔪᕐᓗ ᖃᖓᒃᑰᕋᔭᕐᓂᖓ; 

 ᐅᓂᒃᑲᐅᓯᐅᓂᖓ ᐊᑐᖅᑕᐅᔪᒃᓴᐅᑎᙳᖅᑎᑕᐅᓯᒪᔫᑉ ᓇᑉᐸᖅᑎᖅᑕᐅᓯᒪᔫᑉ ᖃᓄᕆᑦᑑᓂᖓ ᖃᓄᕐᓗ ᓂᕆᐅᒡᕕᐅᖕᒪᖔᑦ 

ᐊᑐᖅᑕᐅᓇᔭᕐᓂᖓᑕ ; 

 ᓂᕆᐅᒋᔭᐅᔪᑦ ᓄᓇᓕᖕᓂ ᐱᕚᓪᓕᕈᑕᐅᓇᔭᖅᑐᑦ ᐃᓚᖃᕐᓗᑎᒃ ᐅᑯᓂᖓ, ᑭᓯᐊᓂ ᑖᒃᑯᓄᖓ ᐃᓱᓕᑦᑕᕐᕕᖃᙱᓪᓗᓂ; 

ᐃᓕᖅᑯᓯᑐᖃᒃᑯᑦ ᐃᖃᓗᒐᓱᖕᓂᐅᕙᒃᑐᖅ ᐊᖑᓇᓱᖕᓂᐅᕙᒃᑐᕐᓗ, ᑮᓇᐅᔾᔭᒃᓴᓇᓱᒡᓗᓂ ᐃᖃᓗᒐᓱᒃᐸᖕᓂᖅ, ᐳᓚᕋᖅᑐᓕᕆᓂᕐᒧᑦ 

ᓄᓇᓖᓪᓗ ᐱᑖᖅᑎᑕᐅᒃᑲᓐᓂᖅᐸᖕᓂᖏᓐᓄᑦ/ᐅᒥᐊᕐᔪᐊᓕᕆᕙᖕᓂᕐᒧᑦ  

 ᓄᓇᙳᐊᒥᒃ ᑕᑯᑎᑦᑎᓗᓂ ᐊᒃᑐᐊᓂᓕᖕᓂᒃ ᐱᑕᖃᖅᐸᒌᖅᑐᓂᒃ ᓇᑉᐸᖅᑎᖅᑕᐅᓯᒪᔪᓂᒃ ᐋᖅᑭᒃᓱᖅᑕᐅᓯᒪᔪᓄᑦ 

ᓇᑉᐸᖅᑎᖅᑕᐅᓯᒪᔪᓄᑦ ᐊᒃᑐᐊᓂᓕᖕᓄᓪᓗ ᓇᑉᐸᖅᑎᖅᑕᐅᓯᒪᔪᓄᑦ ᐱᕙᒌᔭᖅᑕᐅᔪᓄᑦ ᓯᕗᓂᒃᓴᒧᑦ; 

 ᑮᓇᐅᔭᖁᑎᒋᔭᐅᔪᑦ ᑕᑯᑎᑦᑎᓗᑎᒃ ᑲᑎᖦᖢᒋᑦ ᐱᓕᕆᐊᖑᔪᒥ ᐊᑭᖏᓐᓂᒃ ᐊᑭᖏᓪᓗ ᑕᒪᑐᒧᖓ ᓴᓇᓂᕐᒧᑦ ᐊᕐᕌᒍᒋᔭᐅᔪᒧᑦ; 

 ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᐊᑭᖏᑕ ᖃᔅᓯᑐᕐᓂᐊᕋᓱᒋᔭᐅᓂᑦ; ᐊᒻᒪᓗ 

 ᐊᑐᕐᓂᖅ ᓄᓇᓕᖕᓂ ᐊᔪᙱᓐᓂᖃᒻᒪᕆᒃᑐᓂᒃ, ᐃᖅᑲᓇᐃᔭᕐᓂᕐᒥᒃ, ᐱᖁᑎᓂᒃ ᐱᓕᕆᔾᔪᑕᐅᔪᓂᒡᓗ. 

ᐱᓇᔪᒃᑐᑦ ᑐᓂᓯᔭᕆᐊᖃᖅᐳᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ,ᑕᒪᒃᑯᐊ ᐱᔭᐅᔪᒪᒃᐸᑕ. ᑕᐃᒪᐃᑦᑐᑦ ᐱᔭᐅᔪᒪᔪᑦ ᑕᐃᒪᐃᒐᔪᒃᐸᒃᐳᑦ 

ᓂᕆᐅᒋᔭᐅᓪᓗᐊᖅᖢᑎᒡᓗ. 

 

ᖃᔅᓯᐅᓂᕆᔭᖏᑦ 

ᐅᓄᙱᓐᓂᖅᐹᖅᑕᖃᙱᓚᖅ ᑐᓐᓂᖅᑯᑕᐅᕙᒃᑐᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ. ᐅᓄᕐᓂᖅᐹᖑᔪᓐᓇᖅᑐᑦ ᑐᓐᓂᖅᑯᑕᐅᕙᒃᑐᑦ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ $300,000-ᖑᕗᑦ.   

 

ᒐᕙᒪᒃᑯᑦ ᐊᑭᓕᕆᐊᖃᓕᕋᔭᖅᑕᖓᑦ ᐃᓱᓕᑦᑕᕐᕕᖃᖅᐳᖅ ᖃᔅᓯᐅᓂᕆᔭᖏᓐᓄᑦ  ᑮᓇᐅᔭᐃᑦ ᐊᖏᖅᑕᐅᓯᒪᔪᑦ. ᒐᕙᒪᒃᑯᑦ 

ᑲᒪᒋᔭᒃᓴᖃᔾᔮᙱᓚᑦ ᓇᓕᐊᖕᓄᑐᐃᓐᓇᖅ ᐊᒥᒐᖅᑐᓄᑦ ᐊᑮᑦᑐᕆᔭᐅᔪᓄᓪᓘᓐᓃᑦ, ᑭᓯᐊᓂ, ᓄᓇᓖᑦ ᐱᓇᔪᑐᐃᓐᓇᕆᐊᖃᖅᐳᑦ 

ᐊᓯᔾᔨᕆᐊᖅᓯᓂᕐᒥᒃ ᐱᓇᔪᖕᓂᕆᔭᐅᔪᒧᑦ ᐊᑐᖅᑕᐅᓇᔭᖅᑐᓂᒃ ᖄᒃᑲᓐᓂᐊᒍᑦ ᓂᕆᐅᒋᔭᐅᙱᑦᑐᓄᓪᓘᓐᓃᑦ ᐊᑭᓄᑦ, ᑕᒪᒃᑯᐊ 

ᖃᐅᔨᒪᔭᐅᓕᕌᖓᑕ.  ᑕᐃᒪᐃᑦᑐᖅ ᐊᓯᔾᔨᕆᐊᖅᑕᐅᔪᖅ ᕿᒥᕐᕈᐊᖅᑕᐅᒃᑲᓐᓂᕋᔭᖅᐳᖅ ᑕᐃᒪᐃᑕᐅᕙᒃᑎᓪᓗᒋᑦ ᑕᒪᐃᑕ 

ᐱᓇᔫᑎᒋᔭᐅᔪᑦ.  

ᖄᖏᐅᑎᔪᖃᕐᓂᖅᐸᑦ ᑮᓇᐅᔭᖁᑎᒋᔭᐅᔪᓂᒃ, ᐱᓕᕆᐊᖑᔪᒥ ᐊᐅᓚᑦᑎᔨᒋᔭᐅᔪᖅ ᓂᕈᐊᕆᔭᖃᑐᐃᓐᓇᕆᐊᖃᖅᐳᖅ 

ᐱᔪᒪᓪᓚᕆᖕᓂᕋᕐᓗᓂ ᐊᑭᓕᖅᓯᒃᑲᓐᓂᕐᓂᕐᒥᒃ ᒐᕙᒪᒃᑯᓐᓄᑦ ᐱᔪᓐᓇᖅᑎᑦᑎᓗᓂᓘᓐᓃᑦ ᑮᓇᐅᔭᓂᒃ ᓅᑎᑦᑎᔪᓐᓇᕐᓗᑎᒃ ᐊᕐᕌᒍᓄᑦ 

ᑭᖑᓂᑦᑎᐊᖏᓐᓃᑦᑐᓄᑦ. 

 

ᐊᑭᓕᖅᑕᐅᓂᖅ 

ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᑭᓕᐅᑕᐅᖃᑦᑕᕐᓂᐊᖅᐳᑦ ᒪᓕᒃᑐᖃᕐᓗᓂ ᐊᑐᕆᐊᓕᖕᓄᑦ ᒪᓕᒋᐊᓕᖕᓄᓪᓗ ᑖᒃᑯᓇᓂ 

ᓄᓇᓕᖕᓂ ᓄᒃᑕᖅᑐᖃᖅᐸᖕᓂᖓᓄᑦ ᐱᒋᐊᖅᑕᐅᓯᒪᔪᓄᑦ ᐱᓕᕆᐊᖑᔪᓄᑦ ᐊᑐᐊᒐᕆᔭᐅᔪᒧᑦ ᐊᒻᒪᓗ ᑐᓐᓂᖅᑯᑕᐅᕙᒃᑐᓄᑦ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑎᒧᑦ ᐱᑎᑕᐅᔫᑉ ᐊᑎᓕᐅᕐᓂᐊᖅᑕᖓᓄᑦ.  

ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ  ᐅᓄᙱᓐᓂᖅᓴᐅᓗᑎᒃ ᓇᓕᒧᒃᓱᕐᓗᑎᒡᓘᓐᓃᑦ $25,000-ᓄᑦ 

ᐱᑎᑦᑎᔾᔪᑕᐅᖃᑦᑕᕐᓂᐊᖅᐳᑦ ᐊᑕᐅᑦᑎᒃᑰᖅᑕᐅᓗᑎᒃ ᐊᑭᓕᐅᑕᐅᓗᑎᒃ ᐱᔭᕇᖅᑕᐅᓯᒪᓕᖅᐸᑦ ᐱᓕᕆᐊᖑᔪᖅ. ᑐᓐᓂᖅᑯᑕᐅᓯᒪᔪᑦ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ ᖄᖏᐅᑎᔪᑦ $25,000-ᓂᒃ ᐱᑎᑕᐅᔾᔪᑕᐅᖃᑦᑕᕐᓂᐊᖅᐳᑦ ᐊᒡᒍᖅᑐᖅᑕᐅᓯᒪᓗᑎᒃ ᑕᒪᓐᓇᓗ 

ᑐᙵᕕᖃᖅᑎᑕᐅᓗᓂ  ᑮᓇᐅᔭᓄᑦ ᐊᑐᖅᑕᐅᕙᓪᓕᐊᔪᓄᑦ.  



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 

 

ᐊᓯᔾᔨᕆᐊᖅᐸᐅᔪᖅ: ᐊᐅᒎᓯᑎ 2015                                        ᒪᒃᐱᖅᑐᒐᖓ 10 10-ᖑᑎᓪᓗᒋᑦ                                    

ᐊᔅᓯᔨᖅᑕᐅᔭᕆᐊᖃᕐᓂᖓᑕ ᐅᓪᓗᐊ: ᒫᑦᓯ 31, 2020 

 

ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑎᒃᑯᑦ ᐊᑭᓕᐅᑕᐅᕙᓪᓕᐊᔪᑦ ᑐᙵᕕᖃᖅᑎᑕᐅᑐᐃᓐᓇᕆᐊᖃᖅᐳᑦ 

ᐃᓄᖕᒧᑦ ᐊᑕᐅᓯᕐᒧᑦ ᐱᓕᕆᐊᖑᔪᑦ  ᑮᓇᐅᔭᖁᑎᖏᑦᑎᒍᑦ ᐱᔭᐅᔭᕆᐊᓕᖕᓄᓪᓗ ᐱᑎᑕᐅᓯᒪᔪᒧᑦ. 

 

ᓵᑕᐅᓕᕈᓐᓇᕐᓂᕐᒧᑦ ᕼᐋᒻᓚᒃᑯᓪᓗ ᐅᓂᒃᑳᕆᐊᖃᖅᐸᖕᓂᖏᓐᓄᑦ ᑕᒻᒪᖅᓯᒪᔪᖅᓯᐅᖅᐸᖕᓂᖏᓐᓄᓪᓗ  

ᓵᑕᐅᓕᕈᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᑎᑕᐅᕗᑦ ᐃᓛᒃᑰᖅᑐᓄᑦ ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ 

ᐊᖏᖃᑎᒌᒍᑕᐅᓯᒪᔪᓄᑦ ᐱᓕᕆᐊᖑᔪᓄᓪᓗ-ᑐᕌᖓᓪᓗᐊᑕᖅᖢᑎᒃ.  

ᐱᓕᕆᕝᕕᒋᔭᐅᔪᖅ ᑕᒻᒪᖅᓯᒪᔪᖅᓯᐅᑐᐃᓐᓇᕆᐊᖃᖅᐳᖅ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖁᑎᒋᔭᐅᔪᓂᒃ ᐱᑎᑕᐅᓯᒪᔪᒥᑦ 

ᓇᓗᓇᐃᖅᓯᓪᓚᕆᒍᒪᓂᕐᒧᑦ ᐊᑐᖅᑕᐅᓂᖏᓐᓂᒃ ᑮᓇᐅᔭᖁᑎᒋᔭᐅᔪᑦ ᐱᑎᑦᑎᔾᔪᑕᐅᔪᑦ ᑖᔅᓱᒪ ᒪᓕᒃᑕᐅᕙᓪᓕᐊᕙᒃᑑᑉ ᐊᑖᒍᑦ. 

ᕼᐋᒻᓚᒋᔭᐅᔪᑦ ᐅᓂᒃᑲᐅᓯᖃᖃᑦᑕᕐᓂᐊᖅᐳᑦ ᑮᓇᐅᔭᖁᑎᒋᔭᐅᔪᓄᑦ ᑖᔅᓱᒪ ᐊᑐᖅᑕᐅᕙᓪᓕᐊᕙᒃᑑᑉ ᐊᑖᒍᑦ ᐃᒪᓐᓇ: 

(ᐃ) ᑮᓇᐅᔭᖁᑎᒋᔭᐅᔪᑦ – ᐊᔪᖅᑎᑕᐅᙱᑦᑐᑦ ᓄᓇᓖᑦ  ᐃᓚᓕᐅᔾᔨᑐᐃᓐᓇᕆᐊᖃᖅᐳᑦ ᑖᒃᑯᓂᖓ ᑐᓐᓂᖅᑯᑕᐅᓯᒪᔪᓂᒃ 

ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᓯᒋᑎᓪᓗᒋᑦ ᑮᓇᐅᔭᖅᑖᖑᕙᓪᓕᐊᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖁᑎᒋᔭᒥᓂ.  

 

(ᐱ) ᐅᓂᒃᑳᓕᐅᕐᓂᖅ – ᓄᓇᓖᑦ, ᓈᒻᒪᒃᑐᑎᒍᑦ ᑎᑎᕋᖅᑕᐅᓯᒪᔪᑎᒍᑦ ᑮᓇᐅᔭᖁᑎᒋᔭᒥᓄᑦ ᐅᓂᒃᑲᐅᓯᕆᓯᒪᔭᒥᓂ, 

ᓇᓗᓇᐃᖅᓯᖃᑦᑕᕐᓂᐊᖅᐳᑦ ᖃᓄᖅ ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᑐᕌᖅᑎᑕᐅᖕᒪᖔᑕ ᐊᑐᖅᑕᐅᔪᒃᓴᐅᑎᑕᐅᓗᑎᒃ 

ᐊᕌᒍᓕᒫᒥ  

 

(ᑎ) ᑕᒻᒪᖅᓯᒪᔪᖅᓯᐅᕐᓂᖅ – ᐃᒪᐃᑦᑕᕆᐊᖃᙱᓚᖅ, ᓄᓇᓖᑦ ᐅᓂᒃᑳᕆᐊᖃᖅᐸᙱᓚᑦ ᐱᔾᔪᑎᖃᓪᓗᐊᑕᕐᓗᑎᒃ 

ᑐᓐᓂᖅᑯᑕᐅᓯᒪᔪᒧᑦ ᐅᓂᒃᑳᕐᕕᒋᔭᕆᐊᖃᖅᖢᒍ, ᑭᓯᐊᓂ ᑕᒻᒪᒻᓯᒪᔪᖅᓯᐅᕐᓂᖅ ᕼᐋᒻᓚᒋᔭᐅᔪᓂᓗ ᖃᐅᔨᓴᕐᓂᖅ 

ᑕᑯᒃᓴᐅᑎᑦᑎᓪᓗᐊᖅᐳᖅ ᓇᓗᓇᙱᑦᑎᐊᖅᑐᓂᒃ ᖃᐅᔨᔾᔪᑕᐅᔪᓐᓇᖅᑐᓂᒃ ᐊᕐᕌᒍᓕᒫᒥ ᐊᑐᖅᑕᐅᔪᓄᑦ 

ᐊᔪᖅᑎᑕᐅᙱᑦᑐᓂᑦ ᐱᓕᕆᐊᖑᔪᓂ ᓇᓗᓇᐃᔭᖅᓯᒪᔪᑎᑐᑦ ᑕᕝᕙᓂ. ᑕᑯᒃᓴᐅᑎᑦᑎᔪᖃᙱᑉᐸᑦ ᑕᐃᒪᐃᑦᑐᒥᒃ ᓄᓇᓕᖕᓂᒃ 

ᐃᓱᒪᒋᔭᐅᓕᖅᑐᖃᑐᐃᓐᓇᕆᐊᓕᒃ ᑕᐃᒪᐃᓕᐅᔾᔮᔪᓐᓂᖏᓐᓂᒃ.  

 

ᓄᓇᓖᑦ ᐱᑎᑕᐅᔪᑦ ᑐᓐᓂᖅᑯᑕᐅᕙᒃᑐᒥᒃ ᐅᓂᒃᑳᕐᕕᒋᔭᕆᐊᖃᕐᓗᒍ ᐱᑎᑦᑎᖃᑦᑕᕐᓂᐊᖅᐳᑦ ᖃᖓᙳᕌᖓᑦ ᐅᓂᒃᑳᖅᓯᒪᔪᓂᒃ 

ᐱᓚᐅᕐᓂᕐᒥᓂᒃ ᐊᑐᖅᑕᐅᕙᓪᓕᐊᑎᑦᑎᓂᕐᒥᒡᓗ ᑮᓇᐅᔭᖁᑎᒋᔭᐅᔪᓂᒃ ᑕᐃᒪᐃᑦᑕᕆᐊᖃᖅᑎᑕᐅᑎᓪᓗᒋᑦ ᐱᓕᕆᕝᕕᒋᔭᐅᔪᒥᑦ. 

ᓄᓇᓖᑦᑕᐅᖅ ᐱᑎᑦᑎᖃᑦᑕᕐᓂᐊᖅᐳᑦ ᑭᖑᓪᓕᖅᐹᖅᓯᐅᑎᒥᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᖅᓯᒪᔪᒥᒃ ᓇᓗᓇᐃᔭᖅᓯᒪᔪᑎᑐᑦ 

ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑲᐅᓯᕆᔭᕆᐊᖃᖅᖢᒋᑦ ᐊᖏᖃᑎᒌᒍᑕᐅᓯᒪᔪᒥ ᐊᑎᓕᐅᖅᑕᐅᓯᒪᓪᓗᓂ ᐱᓕᕆᕝᕕᒋᔭᐅᔪᖅ 

ᐊᑎᓕᐅᖃᑎᒋᓪᓗᒍ.  

ᐱᑎᑕᐅᔪᑦ ᒪᓕᙱᑦᑐᑦ ᓵᑕᐅᓕᕈᓐᓇᕐᓂᕐᒧᑦ ᐊᑐᖅᑕᐅᔭᕆᐊᓕᖕᓄᑦ ᐊᔪᖅᑎᑕᐅᓕᕈᒫᖅᐳᑦ ᓯᕗᓂᒃᓴᒥ ᑮᓇᐅᔭᖃᖅᑎᑕᐅᔭᕆᐊᒃᓴᖅ 

ᑭᓯᐊᓂ ᓈᒻᒪᒋᔭᐅᓕᕈᑎᒃ ᓵᑕᐅᓂᕈᓐᓇᕐᓂᕐᒧᑦ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᑕᑯᒃᓴᐅᑎᑦᑎᓗᑎᒡᓗ ᐱᓕᕆᐊᖑᔪᒥ ᐊᐅᓚᑦᑎᔨᒋᔭᐅᔪᓄᑦ 

ᐱᔪᒪᓂᖃᕐᓂᕐᒥᓂᒃ ᐊᔪᙱᓐᓂᕐᒥᓂᒡᓗ ᒪᓕᒋᐊᒃᓴᖅ ᓵᑕᐅᓕᕈᓐᓇᕐᓂᕐᒧᑦ ᒪᓕᒋᐊᖃᖅᐸᒃᑐᓂᒃ ᑭᖑᓂᖓᓂ ᐱᓕᕆᐊᖑᓕᕋᔭᖅᑐᓄᑦ. 

 

ᖃᖓᒃᑰᕋᔭᕐᓂᖓ  

ᑐᓐᓂᖅᑯᑕᐅᕙᒃᑐᑦ ᑕᐃᒪᐃᑎᑕᐅᒐᔪᒃᐸᒃᐳᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᖅᑕᐅᔪᒃᓴᐅᑕᐅᓪᓗᑎᒃ. ᖃᔅᓯᑲᓪᓚᖕᓄᑦ ᐊᕐᕌᒍᓄᑦ 

ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐃᓱᒪᒋᔭᐅᑐᐃᓐᓇᕆᐊᖃᖅᐳᑦ ᐊᑕᐅᓯᐅᓈᖅᑎᑦᑕᐅᕙᓪᓕᐊᓗᑎᒃ, ᑭᓯᐊᓂ 

ᐊᖏᖅᑕᐅᒍᑎᒃ ᒪᓕᒋᐊᖃᖅᐸᒃᐳᑦ ᒪᓕᒪᔪᓄᑦ ᓴᓂᕐᕙᒃᑕᐅᓯᒪᔪᓄᑦ ᑮᓇᐅᔭᖁᑎᒋᔭᐅᔪᓄᑦ ᑖ”ᓱᒪᓂ ᐊᕐᕌᒍᒋᔭᐅᔪᒥ. 


